
КИРИШ
Диссертациянинг долзарблиги. Аҳоли фаровонлигини янада ошириш, мамлакатнинг иқтисодий барқарорлигини мустаҳкамлашнинг муҳим омили сифатида алоқа, ахборотлаштириш ва телекоммуникация технологияларини ривожлантириш Ўзбекистон ҳукумати сиёсатининг устувор вазифалари қаторига киради. Мазкур вазифанинг моҳияти, мақсади ва истиқболдаги ривожи Ўзбекистон Республикаси Президенти томонидан 2013 йилнинг 27 июнида қабул қилинган Ўзбекистон Республикасининг Миллий ахборот-коммуникация тизимини янада ривожлантириш чора тадбирлари тўғрисидаги қарорида ҳам ўз ифодасини топди. Мазкур қарорга мувофиқ, 2013-2020 йилларда Ўзбекистон Республикасида телекоммуникация технологиялари, тармоқлари ва алоқа инфратузилмасини ривожлантириш дастури тасдиқланди.
Дастурнинг бош мақсади иқтисодиётнинг барча жабҳаларида ахборот-коммуникация технологияларини жорий қилишни ривожлантириш, ахборот ресурслари, тизимлари ва тармоқларининг яратилишини жадаллаштириш, шунингдек аҳоли ва тадбиркорлик субъектларига кўрсатилаётган интерактив давлат хизматлари сони ва сифатини янада оширишдан иборат.
2013-2020 йилларда Ўзбекистон Республикасида телекоммуникация технологиялари, тармоқлари ва алоқа инфратузилмасини ривожлантириш дастурини шартли равишда яна икки дастурга бўлиш мумкин. Биринчи дастур - Ўзбекистон Республикаси телекоммуникация технологиялари, тармоқ ва алоқа инфратузилмасини ривожлантириш бўлса, иккинчи дастур – “Электрон ҳукумат” тизимининг ахборот тизимлари ва маълумотлар базаси комплексини яратиш. 
Телекоммуникация технологиялари, тармоқ ва алоқа инфратузилмасини ривожлантириш дастурида кенг полосали технологиялар ёрдамида симли ва симсиз алоқани, маълумотлар узатиш ҳамда овозли трафик коммутатция марказларини янада ривожлантириш, магистрал телекоммуникация тармоқларини таъмирлаш ва кенгайтириш, мултимедиа хизматларини кўрсатиш учун зарур инфратузилмани яратиш вазифалари белгиланган.
“Ўзбекистонда “Электрон ҳукумат” тизимини жорий этиш истиқболлари” мавзусидаги диссертация ишининг долзарблиги шундаки, Ўзбекистон Республикаси Президентининг “Ўзбекистон Республикасининг Миллий ахборот-коммуникация тизимини янада ривожлантириш чора-тадбирлари тўғрисида” 2013 йил 27 июндаги ПҚ-1989-сон қарорини бажариш юзасидан Вазирлар Маҳкамасининг 250-сон қарори қабул қилинган. Президент И.А. Каримов томонидан тасдиқланган Миллий ахборот тизимини ривожлантириш ва 2013-2020 йилларда “Электрон ҳукумат” тизимини яратиш дастури доирасида ҳукумат томонидан “Электрон соғлиқни сақлаш” тизимини яратиш буйича тадбирлар режаси қабул қилинган. У Миллий ахборот тизими ва “Электрон ҳукумат” тизимининг узвий бирқисми бўлади. Лойиҳани амалга ошириш муддати
 2014-2020 йиллар.Электрон соғлиқни сақлаш электрон ҳукуматнинг бир бўлаги бўлиб, электрон соғлиқни сақлаш (e-Health)ни жорий этиш дунёнинг кўплаб мамлакатлари, жумладан Ўзбекистон олдида турган долзарб вазифадир. 
Тадқиқотнинг мақсади ва вазифалари.Ушбу илмий иш ўзига бир қатор мақсад ва вазифаларни жалб этади. Соғлиқни сақлаш вазирлиги олдига 2020 йилга қадар Ўзбекистон Республикаси “Электрон соғлиқни сақлаш” тизимини яратиш мақсади қўйилган. У кўрсатилаётган хизматларни интерактив шаклга ўтказиш орқали, жумладан, мобил технологияларни қўллаш, “Ягона ойна” орқали аҳолига интерактив хизматлар кўрсатишни яхшилаш имконини беради. Ушбу йиллардаги асосий вазифалар соғлиқни сақлаш тизимининг Миллий интеграциялашган ахборот тизимининг техник, ташкилий ва технологик инфратузилмасини барпо этишдан иборат.Ушбу мақсаддан келиб чиққан холда қуйидаги вазифалар белгилаб олинди:
· Ўзбекистонда электрон ҳукумат қуриш лойиҳаси ва унинг амалга оширилиш босқичларини ўрганиш;
· Электрон ҳукумат қуриш босқичлари ва таркибига кирувчи лойиҳаларни тахлил этиш;
· Соғлиқни сақлаш вазирлиги фаолияти, таркибий тузилиши ва бошқарув тизимини тахлил қилиш;
· Ўзбекистон Республикасида Соғлиқни сақлаш вазирлиги фаолиятида АКТни тутган ўрнини аниқлаш;
· Ўзбекистон Республикасида “Электрон соғлиқни сақлаш” тизимини жорий этиш лойиҳасини бажарилиш босқичларини тахлил қилиш;
· Ўзбекистон Республикасида “Электрон соғлиқни сақлаш” тизимини жорий этиш лойиҳасини бажаришда тўсқинлик қилаётган долзарб муаммомолари ва уларни хал этиш бўйича таклифлар киритиш;
· Ўзбекистон Республикасида “Электрон соғлиқни сақлаш” тизимини жорий этишнинг самарадорлигини аниқлаш.
Тадқиқотнинг объекти ва предмети. Илмий тадқиқод ишнинг объекти сифатида Ўзбекистон Республикаси соғлиқни сақлаш Вазирлиги танланган. 
Диссертация иши предмети сифатида Ўзбекистон Республикаси Соғлиқни сақлаш вазирлиги электрон тизимида янги турдаги интерактив давлат хизмат турларини жорий этиш ва интеграциялашган тизим қуриш механизми хизмат қилади.
Тадқиқотнинг асосий масалалари ва фаразлари.
· электрон соғлиқни сақлаш тушунчасининг моҳияти ёритиб бериш;
· электрон соғлиқни сақлаш тизимида инновацион жараёнларнинг ривожланишини моҳияти очиб бериш;
· инновацион ривожланиш стратегияларини танлаб олиш йўлларини аниқлаш;
· Ўзбекистон Республикасида электрон соғлиқни сақлаш тизимини ривожлантириш йўлларини кўрсатиш.
Мавзу бўйича қисқача адабиётлар тахлили.Мавзунинг назарий ва методологик асоси бўлиб, алоқа ва ахборотлаштириш соҳаси бўйича етакчи мутахассисларнинг меҳнатлари, шу билан бирга Ўзбекистон Республикаси Президенти И.А.Каримовнинг асарлари ҳисобланади. Бу борада хориж олимларидан Э.Тоффлер, В.Беренс, Г.Бирман, М.А.Горелик, Е.А.Голубицкая, М.Питер, Л.Д.Рейман, Дж.Сакс, Г.А.Титоренко, Э.Хельферт каби олим ва мутахассислар изланишлар олиб боришган.
Инновацион менежментни самарали қўллашнинг назарий ва амалий муаммоларини Ўзбекистон олимларидан Ш.Р.Орифханов, Б.Б.Абдуллаев, Р.Я.Досумов, И.И.Искандаров, Т.К.Иминов, А.М.Қодиров, М.А.Маҳкамова, Р.М.Муҳитдинова, Х.А.Мамажанов, И.А.Тўхлиев, М.Л.Турсунхўжаев, О.Ҳ.Ҳикматов, М.Ш.Шарифхўжаев, Л.И.Шибаршова, А.Н.Арипов, Х.А.Мухитдинов, Т.З.Тешабаев ва бошқаларнинг асарларида тадқиқ этилган.
Тадқиқотда қўлланилган услубларнинг қисқача тавсифи. Тадқиқотни олиб бориш жараёнида абстракт-мантиқий, монографик, таққослашга асосланган, график, таҳлилий, иқтисодий-математик ва тизимли таҳлил услубларидан ўринли фойдаланилди. Тадқиқод ишининг усули эса шундан иборатки, ундаги барча таклиф ва вазифалар Ўзбекистон Республикасининг Миллий ахборот-коммуникация тизимига асосланган ҳолда, янги интеграциялашган тизимни тадбиқ этишдир.
Магистрлик диссертациясини ёзиш жараёнида Ўзбекистон Республикаси Қонунларидан, Вазирлар Маҳкамасининг қарорлари, Республика Президентининг асарларидан, мавзуга алоқадор хорижий ва маҳаллий олимларнинг китобларидан, Ўзбекистон Республикаси Ахборот технологиялари ва коммуникацияларини ривожлантириш вазирлиги ҳамда Ўзбекистон Республикаси Соғлиқни сақлаш вазирлиги ҳисобот материалларидан фойдаланилди.
Тадқиқот натижаларининг назарий ва амалий аҳамияти. Тадқиқот натижасида келтирилган таклифлар ва мулоҳазалар Ўзбекистон Республикасида Миллий интеграциялашган соғлиқни сақлаш ахборот тизимини ривожлантиришда қўлланиши мумкин.
Тадқиқотнинг илмий янгилиги.
· Электрон соғлиқни сақлаш тушунчасининг моҳияти ёритиб берилган;
· электрон соғлиқни сақлаш тизимида ахборот тизими ўзаро алоқаси жараёнларининг ривожланишини моҳияти очиб берилган;
· Ўзбекистон Республикасида электрон соғлиқни сақлаш тизимини ривожлантириш йўллари ва асосий босқичлари кўрсатилган;
· электрон соғлиқни сақлаш тизими самарадорлик нуқтаи назаридан тахлил қилинган;
· Ўзбекистон Республикасида “Электрон соғлиқни сақлаш” тизимини жорий этиш лойиҳасини бажаришда тўсқинлик қилаётган долзарб муаммомолари ва уларни хал этиш бўйича чора тадбирлар ишлаб чиқиш.
Диссертация таркибининг қисқача тавсифи.Диссертация кириш қисмидан, уч боб, хулоса ҳамда фойдаланилган адабиётлар рўйхати ва иловалардан ташкил топган. Умумий хажми 80 бетдан иборат.
Диссертациянинг кириш қисмида илмий иш мавзусининг долзарблиги асослаб берилди, мавзунинг илмий жиҳатдан тадқиқ этилганлик даражаси, илмий ишнинг асосий мақсади ва вазифалари, объект ва предмети, услубий асослари, илмий жиҳатдан янгилиги, амалий аҳамияти ёритилган.
Диссертациянинг “Ўзбекистон Республикасида “Электрон ҳукумат”ни жорий этилиши ижтимоий-сиёсий бошқарув  институтларнинг  самарали фаолияти кафолатидир” номли биринчи бобида электрон ҳукумат очиқ-ошкоралик ва ишончлилик асоси назарий асослари, Ўзбекистон электрон ҳукуматини қуриш лойиҳаси ва унинг амалга оширилиш босқичлари, давлат органларининг интернет портали – электрон ҳукуматнинг пойдевор бўлиб хизмат қилиши моҳияти, ахборот коммуникация технологияларини электрон хукумат қуришдаги роли ва ўрни ёритилган.
Диссертация ишининг иккинчи қисмида Ўзбекистон Республикасида соғлиқни сақлаш тизими ривожланганлигининг ҳозирги ҳолати кўрсаткичлари (Ўзбекистон Республикаси соғлиқни сақлаш вазирлиги мисолида) кўрсатилган.Соғлиқни сақлаш вазирлиги фаолияти, таркибий тузилиши ва бошқарув тизими,Ўзбекистон Республикасида соғлиқни сақлаш вазирлиги фаолиятида ахборот коммуникация технологияларини тутган ўрни тахлил қилинган.
Диссертация  ишининг учинчи қисмида Ўзбекистон Республикасида электрон соғлиқни сақлаш тизими лойиҳасини амалга ошириш босқичлари ва такомиллаштириш йўллари кўрсатилган.Ўзбекистон Республикасида “Электрон соғлиқни сақлаш” тизимини жорий этиш, жорий этиш босқичлари,Ўзбекистон Республикасида “Электрон соғлиқни сақлаш” тизимини жорий этишнинг самарадорлигини бахолаш мезонлари, лойиҳаларни амалга оширишда муаммолар ва уларни бартараф этиш йўллари хақида таклиф ва мулохазалар келтирилган. 
Диссертация ишнинг хулоса қисмида амалга оширилган илмий изланишларнинг умумий баёни хулосаси келтирилган, амалий аҳамиятга молик бўлган тавсиялар ва таклифлар ифодаланган.
















I.  ЎЗБЕКИСТОН РЕСПУБЛИКАСИДА “ЭЛЕКТРОН ҲУКУМАТ”НИ ЖОРИЙ ЭТИЛИШИ ИЖТИМОИЙ-СИЁСИЙ БОШҚАРУВ  ИНСТИТУТЛАРНИНГСАМАРАЛИ ФАОЛИЯТИ КАФОЛАТИДИР

1.1.Электрон ҳукумат очиқ-ошкоралик ва ишончлилик асоси
Замонавий рақобатбардош ахборотлашган жамият ва иқтисодиёт хукумат секторида ўзига хос бошқарувни талаб этади. Давлат бошқарувини бундай модернизация қилиш эса, янги ахборот коммуникация технологияларини (АКТ) жорий этиш билан бевосита боғлиқ.
Президентимиз И.А.Каримовнинг 2013 йил 27 июндаги “Ўзбекистон Республикасининг Миллий ахборот-коммуникация тизимини янада ривожлантириш чора-тадбирлари тўғрисида”ги Қарори ахборот соҳасини такомиллаштиришда муҳим омил бўлмоқда. Ушбу Қарорга мувофиқ, 
2013-2020 йилларда республикада телекоммуникация технологиялари, тармоқлари ва алоқа инфратузилмасини ривожлантириш дастури тасдиқланди.
Қарор ижросини таъминлаш доирасида Ўзбекистон Республикаси ахборот технологиялари ва коммуникацияларини ривожлантириш вазирлиги ҳузурида янги тузилмалар — “Электрон ҳукумат” тизимини ривожлантириш маркази ва Ахборот хавфсизлигини таъминлаш маркази ташкил этилди. Ушбу марказлар олдига мамлакатимиз ахборот ресурслари, тизим ва тармоқларини жадал ривожлантириш каби муҳим мақсад ва вазифалар қўйилди.
Аслида, электрон ҳукумат барпо этиш учун асос мамлакатимизда анча аввал бошланган деб айта оламиз. 1999 йилда “Телекоммуникациялар тўғрисида”, 2003 йил “Ахборотлаштириш тўғрисида”, шу йилнинг ўзида “Электрон рақамли имзо тўғрисида”, “Электрон ҳужжат айланиш тўғрисида” (2004 й.),   “Электрон тижорат тўғрисида”  (2004 й.), “Электрон тўловлар тўғрисида” (2005 й.) қонунлар қабул қилинди. Шу билан бирга  “Компьютерлаштиришни янада ривожлантириш ва ахборот-коммуникация технологиялари жорий этиш тўғрисида” (2002 й.), “Ахборот-коммуникация технологияларини янада ривожлантиришга оид қўшимча чора-тадбирлар тўғрисида”  (2005 й.), “Замонавий ахборот-коммуникация технологияларини янада жорий этиш ва ривожлантириш чора-тадбирлари тўғрисида” (2012 й.), “Ўзбекистон Республикаси алоқа ахборотлаштириш ва телекоммуникация технологиялари давлат қўмитасини ташкил этиш тўғрисида” (2012 й.), “Ўзбекистон Республикасининг миллий ахборот-коммуникация тизимини янада ривожлантириш чора-тадбирлари тўғрисида” (2013 й.), “Мамлакатимизнинг дастурий таъминот воситалари ишлаб чиқувчиларини рағбатлантиришни янада кучайтириш чора-тадбирлари тўғрисида”  (2013 й.) Президентимизнинг фармонлари ва қарорлари ва яна бошқа кўплаб ҳукумат қарорлари қабул қилинган. 
Хукуматимиз рахбари ташаббуслари билан яратилган норматив хуқуқий база асосида бугунги кунда алоқа ва ахборотлаштириш соҳасида катта ютуқларга эришилди. 1-жадвалда асосий кўрсаткичлар келтирилган.
1.1-Жадвал. Алоқа ва ахборотлаштириш соҳаси асосий кўрсаткичлари[footnoteRef:1] [1:  Ўзбекистон Республикаси ахборот технологиялари ва коммуникацияларини ривожлантириш вазирлиги маълумотлари асосида муаллиф томонидан тузилди
] 

	Кўрсаткичлар номи
	2010
	2011
	2013
	2014
	2015

	Ташқи интернет канал тезлиги (Гбит/с )
	2.5
	4.8
	7.8
	12.7
	16.6

	Рақамли телевидение орқали аҳоли қамрови (%) 
	20
	37
	40
	45
	54

	Провайдерлар ва операторлар сони 
	412
	620
	864
	924
	1008

	Интернет абонентлари сони (100 киши бошига) 
	10
	17
	22,5
	36,52
	37.68

	Телефон алоқа абонентлари сони (100 киши бошига) 
	5,74
	5,87
	6,54
	6,88
	6,92

	Мобил алоқа абонентлари сони (100 киши бошига) 
	48,7
	52,4
	56,0
	66,0
	69,0

	Кенг қамровли тармоқдан фойдаланувчи абонентлари сони (100 киши бошига) 
	0,6
	0,8
	1,1
	1,2
	1,5

	Кенг қамровли симсиз интернет тармоғидан фойдаланувчилар сони (100 киши бошига) 
	13,57
	15,64
	17,21
	20,36
	22,57



Жадвалдан кўриниб турибтики, 2010 йилдан бошлаб, 2014 йилга қадар ташқи интернет канал тезлиги 30 баробар, провайдер ва операторлар сони 300 тага ошди.
Шу билан бирга бугунги кунда “uz”  ҳудудида рўйхатга олинган домен номларининг сони 18 419, давлат ахборот тизимлари ва ресурслари сони 433 та, электрон рақамли имзо калитлари сони 696 582 тага, ягона интерактив давлат хизматлари портали орқали тақдим  этилаётган хизматлар сони  220 тага етди. Электрон кўринишда статистик ҳисоботлар топшираётган субъектларнинг улуши 93 %ни, электрон кўринишда солиқ ҳисоботларини топшираётган тадбиркорлик субъектларининг улуши 98 %ни, электрон кўринишда қабул қилинган божхона юк декларациялари улуши 98 %ни ташкил этади.
АКТни ривожланиши ва кенг қўлланиши электрон хукумат қурилганини билдирмайди, албатта. Бироқ АКТ ни кенг жорий этилиши электрон хукумат қуришнинг бошланғич босқичи деб хисоблашимиз мумкин. АКТни жорий этиш давлат бошқаруви самарадорлигини ошириш жараёнига хизмат қилиши учун у давлат бошқарувини ислоҳ этишга қаратилган янада кенгроқ ўзгаришларнинг бир қисми бўлиши зарур. Бу ўзгаришлар давлат органлари фаолиятининг очиқ-ойдинлигини ошириш, қабул қилинган қарорлар учун жавобгарлигини кучайтириш, фуқароларни қарор қабул қилиш жараёнига кенгроқ жалб қилиш чора-тадбирларини ўз ичига олади. 
Давлат бошқарувини марказсизлаштириш жараёнларига ва ўз навбатида жамиятга кўрсатилаётган давлат хизмати сифатини оширишга халақит бераётган омиллар орасидан АКТни жорий этиш орқали уларнинг салбий таъсирини камайтириш ёки бартараф қилиш мумкин бўлганларини ажратиш қийин эмас. Улар:
·  давлат бошқаруви минтақавий ва маҳаллий органлари, нодавлат нотижорат ташкилотлари фаолияти ҳақида ахборот танқислиги;
·  давлат бошқаруви тизимининг марказий, вилоят, туман, шаҳар органлари ўртасида тўғридан-тўғри ва акс ахборот ва бошқарув алоқаларининг тезлиги пастлиги;
·  бошқарув органлари ва фуқаролар ўртасида ахборот тақдим қилиш тизими ва ахборот каналларининг йўқлиги;
·  бизнес ва фуқароларга давлат хизматини “контактсиз асосда” тақдим этишимкониятининг йўқлиги (электрон алоқа каналлари орқали).
АКТни давлат бошқаруви тизимига жорий қилиш зарурлиги бугун ҳеч кимда шубҳа туғдирмайди.  АКТни давлат бошқаруви соҳаларига жорий қилишнинг самарадорлиги ва фойдасини қуйидаги кўрсаткичлар ёрдамида кўриб чиқиш мумкин:
· биринчидан, давлат хизматчилари фаолиятининг техник даражаси бўйича. Бу меҳнат унумдорлигининг ошиши ва иш жараёни чиқимларининг пасайишига, шунингдек, улар фаолиятиинг ташкилий маданиятнинг яхшиланишига сабаб бўлади. Гап бу ерда давлат хизматчилари иш ўрнини замонавий ташкилий ва компьютер техникалари (телефон, телефакс, компьютер, принтер, сканер ваҳ.к.) билан жиҳозлаш ҳақида кетяпти. Бу бошқарувчиларнинг техник фаолиятини осонлаштирган, тезлаштирган ва сифатини оширган бўларди. Ушбу иш нафақат давлат хизматчиларининг сон таркибини оптималлаштирган (ишлаб чиқариш самарадорлиги ошиши ҳисобига), балки улар амалга оширадиган иш сифатини ҳам бир неча баробар кўтарган бўлар эди. Давлат бошқарувининг АКТ воситаларидан фойдаланишга мойиллигининг сабабларидан бири - қарор ва буйруқларни, ҳужжатлар, ҳисобот шакллари кабиларни электрон шаклга ўтказиш, шунингдек, уларни электрон технологиялар воситасида чоп этиш, тарқатиш, кузатишнинг нисбатан осонлигидир. Ҳолбуки, бошқарувнинг асоси кўплаб одамлар билан муносабатда бўлиш экан, алоқа жараёнини тезлаштириш ва осонлаштириш имконини берувчи электрон технологияларнинг жорий килиниши бошқарув жараёни самарадорлигини янада ошириши мумкин;
·  иккинчидан, таҳлилий ишлар технологияларини, демак, бошқарув қарорларини тайёрлаш,  қабул қилишни тубдан такомиллаштириш бўйича. Бунда иш жараёни сифатини бошқариш, яъни иш жараёнида режалаштириш, мониторинг ва ресурслар (ишчи кучи, молия ва бошқалар) сифатини назорат қилиш кабилар асосий мақсаддир. Замонавий ахборот технологиялари илгари қидириб топиш учун жуда кўп соат вақт кетиши мумкин бўлган ахборотларни тезда йиғиш, қайта ишлаш, умумлаштириш ва бошқарув қарорларини қабул қилиш учун тақдим этиш имкониятини беради. Яъни, замонавий ахборот технологиялари янада сифатли қарор қабул қилишга йўл очади. Бунда уларнинг самарадорлиги ҳам ошади, чунки келган ахборотга оператив жавоб берилади;
·  учинчидан, ўзаро ахборот алмашиш асосида қийин комплексли муаммолар юзасидан тез ва сифатли қарор қабул қилиш имконини берувчи муассасалараро алоқа даражасини оширувчи механизм сифатида. Бу ҳукуматда стратегик алоқалар яратиш имконини беради: турли хокимлик даражалари, вазирлик, муассасалар, миқёслар ва ҳукумат ахборот базалари боғланади. Бу эса унинг ишини йўналтирувчи стратегия ва сиёсатини амалга оширишда ҳукуматнинг тадқиқот, ривожланиш салоҳиятини кучайтиради. Ўзаро ахборот алмашиш механизмининг яратилиши турли органлар бир хил ахборот йиғишининг олдини олади, бу эса сарфланаётган вақтни, инсон меҳнати ва молиявий ресурсларни тежашга олиб келади;
·  тўртинчидан, ваколатлар ва ресурсларни тақсимловчилардан жойларда бевосита фаолият юритаётган ижрочиларга бериш воситаси сифатида, яъни бошқарувни марказсизлаштириш шакли;
·  бешинчидан, давлат бошқаруви органлари томонидан бизнес ва фуқароларга кўрсатилаётган давлат хизмати сифатини ошириш воситаси сифатида.Электрон каналлар орқали бизнес-муҳит ва фуқаролар билан алоқа қилаётган давлат органлари нафақат хизмат кўрсатиш оперативлигини оширишлари, балки коррупцияни анча қисқартиришлари мумкин.
Мазкур афзалликлар ривожланган давлатларни АКТ давлат бошқаруви органлари фаолиятининг барча соҳаларига ёйиш бўйича кенг кўламли тадбирларни амалга оширишга, яъни электрон ҳукуматни яратишга ундади.
Умумжаҳон ахборот глобаллашуви жараёнлари ахборот-коммуникация технологияларини нафақат мамлакатлар иқтисодиёти ва бошқа соҳаларига жорий этиш, балки ахборот тизимлари хавфсизлигини таъминлашни ҳам тақозо этади. Ўзбекистон ахборот ва коммуникация технологиялари соҳасидаги халқаро хавфсизлик тизимига Марказий Осиёда биринчилардан бўлиб қўшилди. Давлатимиз раҳбарининг 2005 йил 5 сентябрдаги “Миллий ахборот-коммуникация тизимларининг компьютер хавфсизлигини таъминлаш борасидаги қўшимча чора-тадбирлар тўғрисида”ги Қарорига биноан “Uzinfocom” компьютер ва ахборот технологияларини ривожлантириш ҳамда жорий этиш маркази ҳузурида “UZ-CERT” компьютер ҳодисаларига чора кўриш хизмати ташкил қилинди. Ушбу хизмат асосида Ўзбекистон Республикаси ахборот технологиялари ва коммуникацияларини ривожлантириш вазирлиги ҳузурида “Ахборот хавфсизлигини таъминлаш маркази” тузилди. Ушбу марказнинг асосий мақсади “Электрон ҳукумат” тизими маълумотлар базаси, ресурслари ва ахборот тизимлари комплексининг ахборот хавфсизлигини таъминлаш, давлат органларининг тегишли ресурс ва тизимларининг ахборот хавфсизлиги сиёсатини ишлаб чиқиш ва амалга оширишга кўмаклашишдан иборат.
Марказ ходимлари ахборот хавфсизлигининг замонавий таҳдидлари ҳақида маълумотлар тўплаш ва таҳлил қилиш, “Электрон ҳукумат” тизими маълумотлар базаси, ресурслари ва ахборот тизимлари комплексига ноқонуний киришга оид ҳаракатларнинг олдини олишга қаратилган ташкилий ва дастурий-техник қарорлар қабул қилиш бўйича таклиф ва тавсиялар ишлаб чиқиш билан шуғулланмоқда. “Электрон ҳукумат” тизимининг ахборот хавфсизлигини таъминлаш соҳасидаги меъёрий-ҳуқуқий базани, шунингдек, миллий интернет сегментини такомиллаштириш борасида таклифлар ишлаб чиқиш ҳам марказ фаолиятининг йўналишларидан биридир.
Иқтисодиётимиз тармоқлари ва ҳаётимизнинг барча соҳаларига юқори технологияларни жорий этиш, давлат органларининг аҳоли ва тадбиркорлик субъектлари билан интерактив ҳамкорлигини кенгайтириш мамлакатимизни жадал ривожлантириш кафолатидир. Айни пайтда хавфсизликни таъминламасдан тараққиётга эришиб бўлмайди. Шу боис, “Электрон ҳукумат” тизимини ривожлантириш маркази ва Ахборот хавфсизлигини таъминлаш марказининг ташкил этилиши ҳамда уларнинг ўзаро ҳамкорлиги Ўзбекистонда миллий ахборот-коммуникация тизимини ривожлантиришнинг муҳим босқичидир.
Электрон ҳукумат яратишда энг илгарилаб кетган давлат бу АҚШ ва Буюк Британиядир, иқтисоди ўтиш палласида турган давлатлар орасида эса энг яхши натижага Эстонияда эришилган. Бу давлатлар тажрибасининг кўрсатишича, электрон ҳукуматни жорий қилиш – давлат бошқаруви органлари фаолияти самарадорлигини ошириш, улар фаолияти очиқ-ойдинлигини таъминлаш, фуқаролар учун қўл етарлиликка эришиш, шунингдек, марказсизлаштириш ва давлат ҳокимияти органлари фаолияти мониторингини амалга ошириш йўлларидан биридир. Қайд этиш керакки, электрон ҳукумат бу мақсадга етишнинг бирдан-бир йўли эмас, аммо уларнинг кенг кўламда жорийқилиниши ва барқарорлигини таъминлаши мумкин.
Электрон ҳукуматни жорий этишнинг тўғридан-тўғри самараси ҳукумат ишининг янада унумдорлигига эришиш, давлат харидлари, солиқлар ва бож тўловларини йиғиш каби соҳаларда фуқаролар, айниқса, олис ва овлоқ ерларда яшаётганлар билан очиқ-ойдин ва давомли алоқада бўлиш асосида бу соҳаларда харажатни сезиларли даражада камайтириш кабиларни ичига олади.
Электрон ҳукуматнинг билвосита самараси эса қарорлар қабул қилишда шаффофлик ва ҳисоботлилик, коррупцияга қарши курашда самарали йўллар топилиши, маҳаллий электрон маданиятнинг пайдо бўлиши ва демократиянинг кучайишида акс этади.
Электрон ҳукуматни тўғри жорий қилиш орқали давлат бошқарув структурасида бўш бўғинларни аниқлаш, ортиқча функция ва тузилмаларни “қидириб топиш” ҳамда бартараф этиш мумкин бўлади. Бошқача қилиб айтганда, электрон ҳукумат давлат бошқарувида кечаётган барча ички жараёнларни очиқ ойдин акс эттиради. Бу жараёнларнинг барчаси ахборотлашган жамият қуриш ва АКТни барча соҳа йўналишларига кенг жорий этиш билан амалга ошади.
Тажрибанинг кўрсатишича, АКТни жорий этиш билан бирга кечадиган маъмурий ислоҳотнинг асосий принциплари қуйидагилар бўлиши керак:
·  ҳукуматнинг АКТдан давлат ва жамият алоқалари тизимини назорат қилиш учун эмас, балки вақтида ва мақбул тарзда тартибга солишда фойдаланиши: чунки назорат қилгандан кўра, жараённинг олдини олган маъқул;
·  фуқаролар ва жамиятнинг хусусий ҳаётига аралашмаслик. АКТнинг жорий этилиши хусусий мулкнинг сақланиши ва хавфсизлигини таъминлаши керак;
·  бошқарув тизими ва функцияларини олдиндан ислоҳ қилиш, бунда АКТ давлат бошқаруви тизимининг бир қисми бўлиб, унинг самарали ва оптимал фаолият юритиши учун хизмат қилади;
·  давлат бошқаруви тизимини марказсизлаштириш, шу жумладан, ахборот технологияларидан фойдаланиш орқали марказсизлаштиришга бўлган кучли сиёсий ирода;
·  АКТ фойдаланиш учун меъёрий-ҳуқуқий асослар, инсон ресурсларини тайёрлаш ва молия ресурсларини топиш, маъмурларга АКТдан фойдаланишда халақит бераётган психологик тўсиқларни бартараф этиш;
·  жамиятга давлат хизмати кўрсатишда АКТдан кенг фойдаланиш, ҳукумат, фуқаролар ва бизнес ўртасида икки томонлама алоқани йўлга қўйиш.
Барча чора тадбирлар мамлакатимизда электрон хукумат барпо этишга қаратилган. Шундай экан, электрон хукумат тушунчаси нимани англатишини кўриб чиқамиз. 
Электрон ҳукумат (инг. e-Government) — бу фуқаролар, бизнес, давлат ҳокимияти ва бошқа тармоқлари ҳамда давлат амалдорларига ахборот тақдим этиш, аввалдан шаклланган давлат хизматларини кўрсатиш бўлиб, бунда давлат ва фуқаро ўртасидаги шахсий алоқа минималлаштирилиб, ахборот технологияларидан максимал даражада файдаланилади.
Бу тизим давлат тузилмаларини бошқаришни, давлат ва тадбиркорлар ўртасидаги алоқани мустаҳкамлаш орқали бизнес жараёнларини самарали ривожлантиришни таъминлабгина қолмай, фуқароларга давлат хизматларини Интернет орқали ҳаммабоп интерактив шаклда тақдим этиш имконини ҳам яратади. 
2013 йилда хукумат раҳбарининг қарори билан “Электрон ҳукумат” тизимини ривожлантириш маркази ва Ахборот хавфсизлигини таъминлаш маркази ташкил этилди.
“Электрон ҳукумат” тизимини ривожлантириш маркази “Электрон ҳукумат” тизимини яратиш ва янада такомиллаштириш сиёсатини ишлаб чиқиш учун масъул муассаса ҳисобланади. Унинг вазифаларига қуйидагилар киради:
· “Электрон ҳукумат” тизимини янада ривожлантириш бўйича стратегик йўналишларни ишлаб чиқиш;
· Давлат органларининг аҳоли ва тадбиркорлик субъектларга давлат хизматларини кўрсатиш соҳасидаги операцион ва функционал жараёнларининг такомиллиштириш;
· АКТнинг жорий этиш ва ривожлантиришни тизимли мониторинг қилиш ва бошқалар.
Ахборот хавфсизлигини таъминлаш маркази “Электрон ҳукумат” тизимининг ахборот хавфсизлигини таъминлашга масъул муассаса хисобланади. Унинг вазифаларига қуйидагилар киради:
· Давлат органлари ахборот тизимлари ва ресурсларининг хавфсизлигини таъминлаш;
· Ахборот ҳавфсизлигига тахдидларни аниқлаш ва таҳлил қилиш;
· “Электрон ҳукумат” тизими ахборот хавфсизлигини такомиллаштириш бўйича тадбирларни амалга ошириш.
“Электрон ҳукумат” тизимини ривожлантириш маркази фаолияти мамлакатимизда давлатнинг аҳоли ва тадбиркорлик субъектлари билан электрон ҳамкорлик тизимини такомиллаштириш ва янада ривожлантиришнинг стратегик йўналишларини ишлаб чиқишга қаратилган. Давлат органларида фойдаланиладиган маълумотлар базаси ва ахборот ресурсларини лойиҳалаштириш, ишлаб чиқиш ва бирлаштириш механизмини назарда тутадиган ушбу тизимни шакллантиришга ягона технологик ёндашувни таъминлайдиган мазкур марказ бу борадаги жаҳон тенденциялари ҳамда хорижий мамлакатлар тажрибасини таҳлил ва тадқиқ этади.
“Электрон ҳукумат” тизимини ривожлантириш жараёнида тадбиркорлик субъектлари ва аҳолига вақт ҳамда маблағни тежаган ҳолда сифатли давлат хизматлари  кўрсатишга алоҳида эътибор берилмоқда. Шунинг учун давлат органлари фаолиятининг функционал ва операция жараёнларини тизимли асосда қайта ташкил этиш, давлат хизматлари кўрсатиш билан боғлиқ бизнес жараёнларини бошқаришнинг инновацион механизмларини жорий қилиш, такомиллаштириш ва оптималлаштириш бўйича таклифлар тайёрлаш марказ фаолиятининг муҳим йўналишларидандир. Бу борада марказ томонидан “Электрон ҳукумат” тизими доирасида интерактив давлат хизматлари кўрсатиш ва улардан фойдаланиш самарадорлигининг асосий йўналишлари, лойиҳаларни амалга оширишнинг мақсадли кўрсаткичларини аниқлаш услуби ишлаб чиқилмоқда.
2013-2020 йилларда Ўзбекистон Республикасида телекоммуникация технологиялари, тармоқлари ва алоқа инфратузилмасини ривожлантириш дастурига мувофиқ, тегишли меъёрий-ҳуқуқий база такомиллаштирилмоқда. Аҳоли ва тадбиркорлик субъектларининг давлат ҳокимияти органлари билан ўзаро ҳамкорлигини электрон шаклда амалга оширишга қаратилган ишлар олиб борилмоқда, давлат бошқаруви тизимига “ягона ойна” тамойили жорий этилмоқда. “Электрон ҳукумат” тизими маълумотлар базаси ва ахборот тизимлари комплексини яратишга қаратилган тадбирлар белгиланиб, давлат органлари интерактив хизматларининг турли йўналиш ва соҳалари бўйича мақсадли кўрсаткичлар ишлаб чиқилган.
“Электрон ҳукумат” тизимида йигирмадан зиёд лойиҳа амалга оширилди. Ўзбекистон Республикасининг ҳукумат портали (www.gov.uz) шулар жумласидан. Фуқаролар ёки тадбиркорлик субъектлари, ташкилот ва муассасалар вакиллари ушбу портал орқали давлат ҳокимиятининг барча элементлари бўйича тўлиқ ахборот олиши, у ёки бу давлат органига электрон шаклда расмий сўров юбориши мумкин. Порталда муҳим интерактив давлат хизматларининг реестри ҳам жойлаштирилган.
Интернет тармоғида “ягона ойна” режимида ягона интерфаол давлат хизматлари порталининг (www.gov.uz) ишга туширилиши бу борадаги ишларнинг мантиқий давоми бўлди. Бугунги кунда ушбу портал йигирмадан ортиқ йўналиш бўйича 170 дан зиёд интерактив хизматдан фойдаланиш имконини бермоқда ва давлат хизматларини қамраб олишни кенгайтириб, ўз вазифаларини такомиллаштириб бормоқда.
Содда қилиб айтганда, “электрон ҳукумат” - давлат бошқарувида ҳукумат ишининг самарадорлиги ва ҳисоботлилигини ошириш, унинг фуқаролар учун қўл етарлилигини таъминлаш мақсадида ахборот ва коммуникация технологияларидан фойдаланишдир. Электрон ҳукуматнинг яратилиши:
· ҳукуматнинг қарор қабул қилишда очиқ-ойдинлиги ва ҳисоботлилигини ҳамда шу орқали коррупция хавфини пасайтиришни;
· ахборот олиш эркинлигини оширишни (қонунлар ва бошқа меъёрий-ҳуқуқий ҳужжатлар, статистик ва бошқа ахборотлар);
· фуқаролик жамияти институтларинингдавлат ҳаётида кенг қатнашувини;
· кичик ва ўрта бизнес чиқимларини камайтиришни таъминлайди.

1.2-расмда келтирилгандек, мамлакатимизда жорий қилинаётган “электрон хукумат” тизими лойиҳаси бир неча йўналишларда амалга оширилмоқда.
Давлат аппаратини ислох қилиш ва тегишли жараёнларни ишончли норматив-хукукий тартибга солишни таъминлашнинг мухимлигини инкор қилмаган ҳолда биз ахборот-коммуникация технологияларини, тегишли инфратузилма ва ушбу тизимларда ишлаш учун профессионал тайёрланган мутахассисиларнинг мавжудлиги бошқарувни “электронлаштириш” тизимларини жорий этиш вазифалари муваффақиятли хал этилишини таъминлайдиган асосий шарт эканлигини эътироф этишимиз керак. Ўзбекистон Республикаси хукумати мамлакатни ижтимоий-иктисодий ривожлантиришнинг мухим устуворлиги сифатида ахборот-комммуникация технологияларини жорий этилишини мувофиқлаштириб туради.
Ахборот жамиятини ривожлантиришнинг стратегик асосий йуналишлари қуйидагилардан иборатдир:
· телекоммуникациялар инфратузилмасини ва интернет тармоғининг миллий сегментини ривожлантириш;
· аҳолини компьютер техникаси ва тегишли тармок ресурслари билан жихозлаш буйича ривожланган мамлакатлар даражасидан мавжуд қолоқликни бартараф этиш;
· дастурий таъминотнинг миллий саноатинини барпо этиш;
· мамлакатнинг ягона ахборот маконини ташкил этиш учун зарур булган миллий ресурсларни шакллантириш;
· юқори малакали кадрлар тайёрлаш;
· ахборот-коммуникация технологиялари соҳасида рақобат мухитини ривожлантириш;
· ахборот-коммуникация технологияларини ва тегишли техник воситаларни стандартлаштириш ва сертификациялашни ривожлантириш;
· ахборот хавфсизлигини таъминлаш;
· тегишли инвестиция ва инновация лойиҳалари устувор молиялаштирилиши ва кредит берилишини таъминлаш.
Ахборот-коммуникация технологияларини давлат бошкарув жараёнига жорий этиш ва “Электрон хукумат” тизимини амалга ошириш авваламбор, қуйидаги натижаларга олиб келади: биринчидан, давлат аппаратининг ички самарадорлигини ошириш; иккинчидан давлат бошкарув аппарати фаолиятини таъминлашга йуналтириладиган пул маблағларини тежаш ва бюджетни самарали бажарилиш самарадорлигини ошириш, учинчидан жамият муносабатларини бошқаришни янги механизмини яратиш. Бунда давлат бошкарув аппарати тизимининг шаффофлиги ва ахборот очиқлигининг ошиши давлат ва жамиятнинг ривожланишининг асосий омилларидан бирига айланади.
Ўзбекистон Республикасида “Электрон хукумат” тизимининг жорий этишнинг асосий йуналишлари сифатида қуйидагиларни кўрсатиш мумкин:
1. Ахборот-коммуникация технологияларини жорий этиш ва “Электрон хукумат” тизимини ривожлантириш бўйича яхлит стратегияни ишлаб чиқиш ва уни босқичма босқич амалга ошириш.
2. Ахборот-коммуникация технологияларни ва “Электрон хукумат” тизими элементларини жорий қилиш орқали ташкилотларнинг ички ва идоралараро ўзаро алоқалари самарадорлигини ошириш.
3. Фуқаролик жамияти асослари ва бошқарувнинг демократик анъаналарини яратиш ва ривожлантириш, давлат бошқарув органлари фаолиятини фуқаролар ва бизнес соҳасининг эхтиёжларини қондиришга йўналтирилган тамойилни жорий этиш.
4. Давлат бошқарув органлари ахборот очиқлигини ошириш,ахборот-коммуникация	технологиялари	имкониятларидан фойдаланиб(Интернет орқали), умумий фойдаланиш учун мўлжалланган давлат ахборотларини жамият учун фойдаланиш имконини яратиш ва ахборот хажмини ошириш.
5. Ҳар бир давлат бошқарув органи фуқаролар ва ташкилотлар билан ўзаро электрон алоқасини таъминлайдиган аниқ қоидалар тизимини қонунчилик билан мустаҳкамлаш. Давлат бошқарув ёки махаллий хокимият органлари сайтлари орқали фуқароларнинг мурожатлари ва сўровларини расмийлаштириш бўйича шакл ва механизмларни аниқлаш, мурожатларни кўриб чиқиш вақти, қониқарли ёки қониқарсиз жавоб олиш учун қандай асослар мавжудлиги, шикоят килиш тартибини белгилаш.
6. Ахборот-коммуникация технологияларини ривожлантириш ва давлат бошқарув органларида “Электрон хукумат”тизими лойиҳаларини амалга ошириш буйича бюджетдан мақсадли молиялаштиришни ажратиш.
7. Давлат бошкарув тизимида инсон ресурсларини тайёрлаш ва такомиллаштириш.
8. Идоралар ахборот тизимларини интеграциясини таъминлайдиган, куп функцияли хукумат веб-порталини яратиб ягона инфратузилмани таъминлаш.
Яратилган хукумат порталидан (www.gov.uz) хукумат фаолияти хақидаги умумий ва ўзига хос характердаги ахборотларни тарқатиш мақсадида фойдаланиш мумкин. Хозирда портал орқали тақдим қилинаётган ахборотлар ҳажмини кўпайтириш, хамда идоралар веб-сайтини ривожлантириш зарур. Бунда, ахборотларни янада самарали ташкил қилган ҳолда хукумат порталини (www.gov.uz) фаолиятини такомиллаштириш мақсадга мувофикдир. Мисол учун, Ирландия хукуматининг веб-сайти, ноанаънавий усулда яратилган булиб, бунда давлат идоралари хақидаги маълумотлар эмас, балки аҳоли учун қизиқарли бўлган маълумотлар: қандай иш топиш ёки қандай уй сотиб олиш мумкин, қандай қилиб хайдовчилик гувохномасини олиш мумкин ёки сайловларда иштирок этиш учун рўйхатдан ўтиш керак каби турли хизматлар хақидаги маълумотлар хукумат веб-сайтида жойлашгандир. Фойдаланувчи ўзини қизиқтирган маълумотга мурожат қилиш жараёнидан сўнггина керакли вазирлик ва идораларнинг веб-сайтига йўл кўрсатилади.
Давлат бошкарувининг ахборот-коммуникация тизимлари бугунги кунда кўплаб мамалакатлар ахолисининг кундалик хаётига тобора кенгрок жорий этилмоқда. Бугунги кунда кўплаб мамлакатларда реал кўрсатилаётган ушбу тизим хизматларидан айримлари қуйидагилардан иборат:
· солиқ декларацияларини тақдим этиш ва шахсий тўловларни: даромад солиғи, мол-мулк солиғи ваҳоказоларни амалга ошириш;
· ижтмоий таъминот хизматларидан фойдаланиш, грантлар ва қарзлар олиш;
· шахсий хужжатларни - паспортлар, хайдовчилик хуқуқини ва бошқа хужжатларни расмийлаштириш;
· фуқароларни доимий ёки вақтинча яшаш жойи бўйича рўйхатдан ўтказиш, манзил ўзгарганлиги тўғрисида билдиришнома бериш;
· шикоят ва аризаларни қабул қилиш, юридик маслахат бериш хизматлари;
· иш излаш ва мутахассисларнинг касб даражасини электрон тест синовидан утказиш бўйича мехнат биржалари хизматлари;
· соғлиқни сақлаш тизими хизматлари (интерактив маслахатлар, қабулга ёзиш ва хоказолар);
· олий ўқув юртларига кириш тест синовлари, хайдовчилик хуқуқини олишга имтихонлар топшириш, масофадан туриб ўқитиш усули билан давлат таълим муассасаларида малака ошириш ва бошқалар;
· даромадлар, дивидендлар тўғрисида ахборот ва маслахатлар олиш;
· кредитлар, имтиёзлар ва лицензияларни онлайн расмийлаштириш;
· хар хил бадалларни, коммунал хизматлар хақини тўлаш ва кўплаб бошқа нарсалар.
Ахборот-коммуникация технологиялари тизимларининг давлат бошқарувига кенг жорий этилиши у ёки бу формуляр, гувохнома, маълумотнома ва хоказолар учун кишиларнинг шахсан давлат муассасаларига келишлари заруриятини анча қисқартиради, истиқболда эса - бундан бутунлай халос килади.
Умумий мўлжалда гап G2C нимтизимида муносабатларнинг ўзига хос “реинжиниринги”ни амалга ошириш хақида бормоқда, яъни G2C нимтизими биринчи навбатда иқтисодиёт соҳасидаги давлат бошкарувининг амалдаги тизимини давлат ва бизнес тузилмаларининг умумий иши йулида - бизнес субъектларидан хар бирининг равнақ топиши, бинобарин, бутун мамлакатнинг равнақ топиши учун уларнинг тадрижий ўзаро хамкорлигининг самарали механизмига айлантириш. Муносабатларнинг ушбу нимтизимида қуйидагилар реинжинирингнинг асосий субъектлари хисобланади: бюджет ва солиқларни тартибга солиш, давлат органлари ва тижорат тузилмаларининг ўзаро иқтисодий хамкорлиги, кредитлар, инвестциялар ва бошқа молиявий ресурсларни бошқариш, тижорат фаолиятини лицензиялаш ва бошқалар. 
Давлат бошкаруви органларининг корпоратив тармоғи унинг моддий- техник ва ахборот-коммуникацион асоси сифатида иш куради. Муносабатлар ва алоқаларнинг ушбу тизимида ҳал этиладиган асосий вазифалар:
· давлат бошқаруви органлари ва давлат муассасаларининг ахборот массивлари, банклари ва маълумотлар базасини ягона тизимга интеграциялаш;
· ҳужжатлар айланишини оптималлаштириш;
· давлат қарорларини ишлаб чиқиш, келишиш, қабулқилиш ва ижросини назорат қилишни оптималлаштириш.
Турли мамлакатларда ривожланишнинг ҳар хил даражаларида ушбу вазифалар ҳар хил ҳал этилади. Бироқ шунга қарамай, бир қанча умумий ёндашувларни ажратиб кўрсатиш мумкин:
· мактаблар, кутубхоналар, бошқа оммавий муассасаларни интернетга улаш (Ўзбекистонда фуқаролик жамиятининг маҳалла сингари ажойиб институти мавжудлигини ҳисобга олиб давлат бошқарувининг тегишли тармоқ ресурсларидан фойдаланишнинг бирламчи пунктларини айнан мана шу даражада ташкил этиш мақсадга мувофиқдир);
· интернетдан фойдаланишнинг оммабоп муассасалари ва пунктларини ташкил этиш (one-stop shops, интернет-киоска ваҳоказолар);
· фукаролар, бизнес сектори ва интернетнинг глобал ресурслари оркали бошкаташки фойдаланувчилар билан алокаларини хам таъминлайдиган комплекс техник, технологик ва ташкилий воситаларни ифодалайди.
Чет эл мамлакатлари тажрибасини кузатиб шуни айтиш мумкинки, Ўзбекистон Республикасида “Электрон ҳукумат” тизимини жорий қилиш орқали қуйидаги самарага эришиш мумкин:
· давлат бошқарув органлари фаолияти ички самарадорлигини ошириш, интелектуал салоҳият ва техник базадан янада самарали фойдаланиш;
· давлат тузилмалари харажатларини 20-25% қисқартириш ва давлат харажатларини самарадорлигини ошириш;
· жамият муносабатларини янги механизмларини яратиш ва фуқароларни ҳукумат қарорларини қабул қилиш жараёнида иштирокини ошириш. “Электрон ҳукумат”тизимини амалга ошириш иқтисодиётнинг барча тармоқлари, ҳамда жамият ҳаётининг барча бўғинларига комплекс таъсир қилади.
Лицензия бериш тартиби, сертификатлаш жараёнини соддалаштиришга қаратилган ахборот-коммуникация технологияларини ишлаб чиқариш ва тарқатиш соҳасидаги меъёрий-ҳуқуқий базани такомиллаштириш жамиятда ва бизнес соҳасида, шунингдек давлат бошқарув органлари ва фуқаролар ўртасида ахборот алмашув жараёнини тезлашишига олиб келади. Бунинг натижасида давлат бошқаруви самарадорлиги ошади, иқтисодиётдаги жараёнларни мониторинг қилиш, ҳамда ушбу жараёнларни бошқариш бўйича ўз вақтида қарорлар қабул қилиш учун янги имкониятлар яратилади.
Давлат бошқаруви ва маҳаллий ҳокимият органлари фаолиятини ташкиллаштиришда замонавий ахборот коммуникация технологияларини жорий қилиниши маъмурий харажатларни, шу жумладан бу муассасалардаги техник ҳодимларни иш жойларини бир қисмини қисқартирган ҳолда харажатларни қисқаришига олиб келади.
Алоҳида давлат ахборот ресурсларини (хусусан, Иқтисодиёт вазирлиги, Давлат солиқ қўмитаси, Давлат божхона қўмитаси ва бошқа давлат идоралари) ягона тизимга интеграция қилиниши муҳим аҳамият касб этади ва бу жараён хўжалик субъектларини қонунга зид иш қилишларини камайиши, солиқ тўловларини тўлашдан бош тортиш каби кўплаб қонунбузарликларни камайишига олиб келади.
Бизнес соҳасида “Электрон ҳукумат” тизимини жорий қилиш доирасида ахборот узатиш ва электрон ҳужжат алмашинуви замонавий усулларини жорий қилишни кўзда тутилган чора-тадбирлар турли хил битимларнинг амалга ошириш, бизнес субъектларини давлат бошқарув органлари билан ўзаро алоқасига сарфланадиган вақтини тежалишига, ҳамда транзакцион харажатларни қисқаришига ва корхона рақобатбардошлигини ошишига олиб келади.
“Электрон ҳукумат” тизимини жорий қилиш Ўзбекистон Республикасини жаҳон коммуникация ва стандартлар тизимига интеграция қилинишини тезлаштиради, ҳамда етарли даражада ва зарур шарт шароит яратади. “Электрон ҳукумат” тизимини жорий қилиш республикани глобал ахборот тармоғида иштирокини кенгайтиришга, халқаро мехнат тақсимотидаги иштироки кўламини ва йўналишлар турларини кенгайтиришга имконият яратади.
Юқоридаги қайд этилган самараларга эришиш мақсадида “Электрон ҳукумат” тизимини яратиш доирасида турли хил лойиҳалар амалга оширилиб келинмоқда.
2013-2020 йилларда Ўзбекистон Республикасининг Миллий ахборот-коммуникация тизимини ривожлантириш комплекс дастури [2013 йил 27 июндаги 1989-сонли Президент Қарори]га мувофиқ икки йўналишда дастурлар  ишлаб чиқилмоқда:
· биринчи йўналиш телекоммуникацион технологиялар, тармоқлар ва коммуникацион инфратузилмани ривожлантириш дастури бўлиб, ўз ичига 17 та лойиҳани қамраб олган ва умумий суммаси – 2,1 трилл.сўмга мўлжалланган. 
· иккинчи йўналиш электрон ҳукумат маълумотлар базаси ва ахборот тизимлари комплексларини яратиш бўйича лойиҳалар ва тадбирларни қамраб олади ва 22 та лойиҳадан иборат. Ушбу лойиҳаларни амалга ошириш муддати 2013-2020 йилларни қамраб олиб, умумий қиймати 217,9 млн АҚШ долларини ташкил этади.
Ушбу лойиҳаларни молиялаштириш манбаларига қуйидагиларни киритиш мумкин:
· ижрочилар маблағлари ҳисобига; 
· АКТни ривожлантириш жамғармаси;
· хорижий инвестициялар, кредитлар. 
Ушбу амалга оширилаётган лойиҳалар ичида соғлиқни сақлаш вазирлиги масъуллигида амалга оширилаётган 2015 – 2020 йилларга мўлжалланган eHealth лойиҳаси  алохида ахамиятга эга.
“Электрон ҳукумат” лойиҳаларини амалга ошириш механизми “Электрон ҳукумат” тизимини ривожлантириш маркази:
· “Электрон ҳукумат” стратегик йўналишларига ишлов бериш тизимини янада ривожлантириш;
· Давлат органларининг аҳоли ва тадбиркорлик субъектларига давлат хизматларини кўрсатиш соҳасидаги операцион ва функционал жараёнларини янада такомиллаштириш;
· ахборот-коммуникация технологияларини жорий этиш ва ривожлантиришни тизимли мониторинг қилиш;
Ахборот ҳавфсизлигини таъминлаш маркази:
· Давлат органлари ахборот тизимлари ва ресурслари ҳавфсизлигини таъминлаш;
· ахборот хавфсизлигига таҳдидларни аниқлаш ва таҳлил қилиш;
· “Электрон ҳукумат” тизими ахборот ҳавфсизлигини такомиллаштириш бўйича тадбирларни амалга ошириш;
Ягона интерактив давлат хизматлари портали 2013 йил 1 июлдан ишга туширилган бўлиб, қуйидаги вазифаларни бажаради:
· фуқаролар мурожаатларини қабул қилиш,  кўриб чиқиш ва бу жараёнларни мониторинг қилишнинг марказлаштирилган тизими; 
· аҳолига ва тадбиркорлик субъектларига 20 дан ортиқ йўналиш бўйича 220 дан ортиқ интерактив хизматлар;
· ягона порталга 590 дан ортиқ давлат органлари ва таркибий бўлинмалари киритилган. 
2013 йил 1 июлдан ахборот-маълумот хизмати иш бошлаган бўлиб, қуйидаги вазифаларни бажаради:
· ягона порталнинг маълумот  ва хизматларидан фойдаланиш имконияти; 
· фойдаланувчиларни узлуксиз ахборот билан таъминлаш; 
· мурожаатларнинг кўриб чиқиш ҳолатидан хабардор қилиш; 
· ягона порталнинг хизматлари, давлат органларининг фаолияти ҳақида маълумотлар бериш. 

1.3. Давлат органларининг интернет портали – 
электрон ҳукуматнинг пойдевори
Давлат бошқарувининг электрон хужжат айланиши тизими мамлакат миқёсидаги бошқарув жараёнларининг барчасини автоматлаштиришга асосланиб, давлат бошқаруви самарадорлигини ошириш ҳамда жамиятнинг хар бир аъзоси учун ижтимоий коммуникация харажатларини камайтиришга хизмат қилади. 
“Электрон хукумат” тизимида давлат интерактив хизматлари Давлат бошқарувининг электрон хужжат айланиши тизими мамлакат миқёсидаги бошқарув жараёнларининг барчасини автоматлаштиришга асосланган, давлат бошқаруви самарадорлигини ошириш хамда жамиятнинг хар бир аъзоси учун ижтимоий коммуникация харажатларини камайтириш мақсадига хизмат килади.
“Электрон хукумат” хужжатларнинг айланиш тизимини бошқариш ва уларни қайта ишлаш жараёнлари билан боғлиқ вазифаларни амалга оширувчи жамоат бошқарувининг умумдавлат тақсимотини барпо этишни талаб қилади.
“Электрон хукумат” анъанавий хукуматнинг қўшимча бир қисми  ёки ўхшаш жихати эмас, балки давлат хизматларини такдим этиш самарадорлигини ошириш мақсадида ахборот-коммуникация технологияларидан фаол фойдаланиш асосида хамкорлик килишнинг янги усулини белгилаб беради.
Келажакда “бир дарча остидаги”  “электрон хукумат” бугунгидан кўра долзарблик касб этади. Бу йўналиш web 2.0 тарзидаги ижтимоий тармоқларни ривожлантириш натижаси хисобланади. Мазкур технологиялар сиёсий коммуникация имкониятларини кенгайтиради, хукумат, бизнес ва фуқаролар ўртасидаги интеграциянинг янги шаклларини вужудга келтиради.
Ҳозирги вақтда “электрон хукумат”нинг ягона концепцияси мавжуд эмас, фақат умумий талаблар тўплами мавжуд. Турли тоифадаги истеъмолчиларни ахборот олишнинг самарали воситаларини қўлга киритиш, транзакциялар қийматини камайтириш, давлат органлари билан оддий, тезкор ва қулай тарзда хамкорлик қилишга бўлган ягона интилиш бирлаштиради.
“Электрон хукумат”ни яратиш фақатгина сарф-харажатларни камайтиришни таъминлабгина қолмай, балки жамият ва хукумат ўртасидаги узаро муносабатларни тубдан ўзгартиришни таъминлаши хам лозим. Бу демократиянинг такомиллашуви ва хокимиятнинг халқ олдидаги масъулияти ошишига олиб келади.
“Интерактивлик” тушунчаси. Интерактивлик - техник воситалар, компьютер, уларнинг дастурлари билан фойдаланувчилар ўртасидаги мулоқот. Демак, компьютер дастурлари шундай яратилганки, биз улар ёрдамида компьютер билан мулоқот ўрнатамиз.
Интерактивлик орқали фойдаланувчи учун моддий, маънавий, ижтимоий, иқтисодий, ахборот ва ишлаб чиқаришнинг турли манбаларидан кўриладиган манфаат мавжуд бўлса, унга интерактив хизмат қилинган деб тушунилади. Яъни компьютер дастурлари орқали фойдаланувчига интерактив хизмат кўрсатилган.
Интернет тармоғи орқали кўрсатиладиган интерактив хизмат турлари. Ҳозирги вақтда мамлакатимизда интерактив хизматлар ташкил этиш, шакллантириш ва уларни бошқаришга катта эътибор берилмокда. 
Интерактив хизматлар ташкил этишнинг энг тез ва қулай йули Интернет тармоғии орқали амалга оширишдир.
Интернет тармоғи орқали кўрсатиладиган интерактив хизмат турларига куйидагилар киради:
а) транспорт воситаларининг харакатланиш жадвали. Республикадаги транспорт воситалари харакатланиши жадвали бир нечта сайтларда берилган. Фойдаланувчи сайтдан транспорт воситалари қатнови жадваллари орқали ўзига керакли маълумотларни олади. Қуйида ушбу веб-сахифалар келтирилган:
http://www.orexca.com  сайёхлар учун мўлжал ланган веб-сахифа;
http://www.tgpt.uz — Тошкент шахридаги транспорт воситалари катнови хақидаги веб-сахифа;
http://www.goldenpages.uz/ - Ўзбекистон  транспорт қатнови рейс жадваллари веб-сахифаси.
б) авиарейслар жадвали. Авиарейслар бўйича маълумотлар олиш учун http://uzairways.com — “Ўзбекистон хаво йуллари” авиакомпанияси веб-сахифасига мурожаат қилинади. Давлат бошқаруви ва хўжалик юритувчи органлар веб-сахифалари орқали кўрсатиладиган интерактив хизматлар. Интерактив давлат хизмати - идораларнинг ахборот тизимлари воситасида телекоммуникациялар тармоғи орқали жисмоний ва юридик шахсларга ахборот-коммуникация технологияларидан фойдаланган ҳолда идоралар томонидан кўрсатиладиган хизмат.
Интерактив давлат хизматлари қуйидаги шаклларда кўрсатилади:
· умумий фойдаланиладиган ахборотни эълон қилиш (тарқатиш) - тегишли ахборот тизимлари, шу жумладан, Интернет орқали давлат ахборот ресурсларидан фойдаланиш бўйича хизматларни амалга ошириш;
· бир томонлама ўзаро ҳамкорлик - электрон шаклдаги хужжатларнинг хар хил формуляридан фойдаланиш имкониятини бериш;
· икки томонлама ахборот айирбошлаш – сўров бўйича қабул қилиш, тахлил (кўриб чиқиш) ва жавоб юборишни ўз ичига оладиган идора хизматлари (буюртмалар ва мурожатларни тақдим этиш, уларни қайта ишлаш натижаларини тақдим этиш);
· электрон шаклдаги маълумотлар тўлиқ айирбошланишини амалга ошириш, шу жумладан, хизматлар кўрсатиш ва уларга хақ тўлаш.
Аҳолига давлат органларининг веб-сайтлари орқали интерактив давлат хизматлари асосида 500дан ортиқ турдаги интерактив хизматлар кўрсатилмоқда.
Ўзбекистон Республикаси хукуматининг портали http://www.gov.uz .
Бугунги кунда дунёнинг энг ривожланган мамлакатлари “Электрон хукумат” тизимини фаол жорий қилмоқда. Бу давлат тузилмаларини бошқаришга, давлат ва тадбиркорлар ўртасида хамкорликни йўлга қўйган ҳолда бизнес жараёнларини самарали ривожлантиришга, шунингдек, фуқароларга интернет тармоғи орқали очик интерактив давлат хизматлари кўрсатишга ёрдам беради.
Бугунги кунда “Электрон хукумат”нинг самарали элементлари сифатида 20 дан ортиқ лойиҳа амалга оширилмоқда. Қуйида ушбу лойиҳаларнинг таснифлари келтирилган.
Ўзбекистон Республикаси хукумат портали gov.uz бўлиб, ташкилотлар, шунингдек, юридик ва жисмоний шахслар ўртасида электрон-ахборот хамкорлик инфратузилмасининг тизим ҳосил қилувчи элементи ҳисобланади.
Хар бир фуқаро ёки корхона, ташкилот, муассаса вакили Ўзбекистондаги давлат хокимиятининг барча элементлари юзасидан тўлиқ ахборот олиши, шунингек, хокимиятнинг у ёки бу органига gov.uz портали орқали электрон шаклда расмий сўров юбориши мумкин. Мазкур порталда асосий интерактив давлат хизматларининг тўлиқ  рўйхати чоп этилган.
e-kommunal.uz портали уй-жой, коммунал хўжалиги соҳасидаги умумий ахборот инфратузилмаси бўлиб, аҳоли, назорат қилувчи органлар ва уй-жой мулкдорларининг ширкатлари, шунингдек, коммунал хизматлар ўртасида ахборот алмашишни осонлаштиради. Мазкур порталда Ўзбекистондаги уй-жой ва коммунал хўжалигининг барча масалаларига оид ахборот, шунингдек, тарифлар тўғрисида маълумот берилган, Хатто, барча коммунал хизматларнинг интерактив калькулятори қулай шаклда жойлашгирилган, порталдан фойдаланувчилар коммунал хўжалиги муаммоларига оид хабар, фотосуратларни жойлаштиришлари мумкин, улар давлат хокимияти тегишли органлари томонидан кўриб чиқилиб, муаммоларни бартараф этиш чоралари қўлланади.
stat.uz, soliq.uz — тадбиркорлик субъектларининг электрон шаклдаги статистик, солиқ  ва бошқа молиявий хисоботларини тўплаш ва ишлов беришни автоматлаштириш тизими. Давлат солиқ қўмитаси сайтида хар бир солиқ тўловчи хам юридик, хам жисмоний шахс сифатида электрон шаклда хизматларнинг тўлиқ рўйхатини олиши, солиқ  хисоботи ёки даромадлари тўтрисидаги декларацияни такдим этиши ёхуд ўзининг солиқ тўловчи идентификация ракамини (ИНН) олиши мумкин.
Статистика давлат қўмитасининг сайти оркали хар кандай тадбиркорлик субъекти электрон шаклда статистик хисоботни топшириши мумкин, янги фирма ташкил этаётганда хар бир фуқаро фирма номини резерв қилишнинг электрон тизимидан фойдаланиш имкониятига эга. Ҳозир давлат статистик хисоботининг 101 та шакли (141 та амалдаги шаклидан) Интернет тармоғи орқали электрон шаклда юборилиши мумкин. 2013 йилнинг 1 февраль холатига кўра, 113 мингдан ортиқ фирма номи электрон шаклда резерв қилинган.
Ўзбекистон қонунчилик миллий базаси (Lex.Uz) 25 мингдан ортиқ меъёрий хужжатни барча учун очиқ тарзда ўз ичига олган. Lex.Uz миллий тизимининг асосий мақсади юридик ва жисмоний шахслар учун меъёрий- хуқуқий хужжатларга кенг киришни таъминлаш йули билан ахолининг хуқуқий маданиятини юксалтириш, уларни хуқуқий ахборот билан таъминлаш ишларини такомиллаштиришдан иборат.
Ушбу маълумотлар базасида Ўзбекистон Республи- касининг Конституцияси, мустақилликка эришилгандан сўнг хозиргача қабул қилинган қонунлар, кодекслар, Олий Мажлис палаталари қарорлари, Ўзбекистон Республикаси Президенти фармонлари, карорлари ва фармойишлари, Вазирлар Махкамасининг қарорлари ва фармойишлари, вазирликлар, давлат қўмиталари ва идораларнинг меъёрий-хуқуқий хужжатлари хамда бошқа хужжатлар, Конституциявий суд, Олий суд ва Олий хўжалик судининг карорлари, Ўзбекистон Рес- публикасининг халқаро шартномалари ўзбек ва рус тилларида жойлаштирилган. Шуни таъкидлаш лозим- ки, Lex.Uz миллий базаси Интернет тармоғи орқали меъёрий-хуқуқий ҳужжатларга бепул киришни таъминловчи Ўзбекистондаги ягона ахборот-хуқуқий тизим ҳисобланади.
license.uz - амалга оширилиши учун лицензия талаб қилинадиган фаолият турларининг рўйхати ва лицензия ҳамда рухсатнома олишнинг тартиб-тамойиллари, талаб этиладиган хужжатлар ва бошқа масалалар тўғрисида ахборот олиш имконини берадиган лицензиатнинг ягона портали, Мазкур лойиҳа ахборот ва зарур лицензияларни олишда ортиқча расмиятчиликни камайтиришга ёрдам беради.
Асосий интерактив давлат хизматлари “Электрон ҳукумат” тизимининг бир бўлагидир. “Электрон хукумат” тизимини жорий этишга доир таклиф этилаётган чора-тадбирларнинг самарадорлигини баҳолаш учун мақсадли кўрсаткичлар ва давлат органлари интерактив хизматларининг турли соҳа ва йуналишлари бўйича индикаторлар ишлаб чиқилган.
“Электрон хукумат” тизимининг жорий этилиши натижасида турли инстанцияларга бориш зарурияти хамда давлат хизматлари олиш учун давлат хизматчиларига аҳоли ва бизнес вакиллари томонидан бевосита мурожаат қилишни истисно этадиган транзакциявий хизматларга тўлиқ ўтилиши кутилмоқда, бу, ўз навбатида, аҳоли учун қўшимча қулайликлар яратилиши ва бизнес юритиш учун шароит яхшиланишига кўмак беради.
Интерактив давлат хизматларининг ягона порталига барча вилоятлар, туманлар ва шаҳарлар хокимликлари, Қоракалпоғистон Республикаси ва Тошкент шахри уланган.

Хулоса
Диссертация ишининг биринчи бобида Ўзбекистон Республикасида “Электрон ҳукумат”ни жорий этилиши ижтимоий-сиёсий бошқарув  институтларнинг самарали фаолияти назарий қисми кўриб чиқилди. 
Электрон хукумат тушунчаси, моҳияти, электрон хукумат лойиҳаси ва уни амалга оширилиш босқичлари батафсил тахлил қилинди. Президентимиз И.А.Каримовнинг 2013 йил 27 июндаги “Ўзбекистон Республикасининг Миллий ахборот-коммуникация тизимини янада ривожлантириш чора-тадбирлари тўғрисида”ги Қарори ахборот соҳасини такомиллаштиришда муҳим омил бўлмоқда. Ушбу Қарорга мувофиқ, 2013-2020 йилларда республикада телекоммуникация технологиялари, тармоқлари ва алоқа инфратузилмасини ривожлантириш дастури тасдиқланди. 
1. Дастурга мувофиқ электрон хукумат қуришда ахборот коммуникация технологияларини роли ва ўрни тахлил қилинди. Давлат органларининг интернет портали электрон хукумат қуриш учун зарурий асос эканлиги таъкидлаб ўтилди. 
2. Электрон хукумат қуришдаги муаммолар ва уларни бартараф этиш йўллари назарий томондан ўрганиб чиқилди. 






II. ЎЗБЕКИСТОН РЕСПУБЛИКАСИ СОҒЛИҚНИ САҚЛАШ ВАЗИРЛИГИ  ФАОЛИЯТИДА АКТ ХОЛАТИНИНГ ТАҲЛИЛИ

2.1.Соғлиқни сақлаш вазирлиги фаолияти, таркибий 
тузилиши ва бошқарув тизими
Ўзбекистон Республикаси Соғлиқни сақлаш вазирлиги  соғлиқни сақлаш бўйича марказий давлат бошқаруви ҳисобланиб, ўз фаолияти бўйича Ўзбекистон Республикаси Вазирлар Маҳкамасига бўйсунади. Вазирлик фаолиятини бошқа давлат идоралари, жумладан давлат муассасалари, Қарақалпоғистон Республикаси, вилоятлар ва Тошкент шаҳрининг ижро этувчи ҳокимият идоралари, шунингдек бошқа жамоатчилик ташкилотлари билан бирга олиб боради.
Ўзбекистон Республикаси Соғлиқни сақлаш вазирлиги Ўзбекистон Республикасидаги соғлиқни сақаш тизимини ташкил этиш, режалаштириш ва бошқариш учун масъул ҳисобланади. Вазирлик томонидан соғлиқни сақлаш, жамоатчилик соғлиқни сақлаш тенденциялари ва индикаторлари мониторинги соҳасида қонунчилик ва ҳуқуқий ҳужжатларни ишлаб чиқиш орқали оналик ва болаликни муҳофаза қилишга доир ислоҳотлар қўллаб-қувватланади.
Вазирлик фаолияти Ўзбекистон Республикаси Конституцияси, қонунлари, Ўзбекситон Республикаси Олий Мажлисининг бошқа расмий ҳужжатлари, Ўзбекистон Республикаси Президентининг бўйруқ ва фармойишлари, Вазирлар Маҳкамасининг қарор ва бўйруқлари , шунингдек бошқа қонуний ҳужжатлар, Ўзбекистон Республикаси билан соғлиқни сақлаш бўйича тузилган халқаро шартномалар, шунингдек ушбу Низом асосида юритилади.
Вазирлик ваколати доирасида чиқарилган меъёрий-ҳуқуқий ҳужжатлар ижроси давлат идоралар, корхоналар, муассасалар,ташкилотлар ва умуман Ўзбекистон Республикасида жойлашган мулкчилик шаклидан қаътий назар барча жамоатчилик бирлашмалари ва жисмоний шахслар учун мажбурийдир. Ўзбекистон Республикаси Соғлиқни сақлаш вазирлиги, Қарақалпоғистон Республикаси Соғлиқни сақлаш вазирлиги, вилоят ва Тошкент шаҳрида соғлиқни сақлаш бўйича фаолият олиб бораётган идоралар, уларнинг шаҳар ва туманлардаги бўлимлари республикада ягона соғлиқни сақлаш бошқарув идораси тизимини ташкил этади. Қуйида Ўзбекистон Республикаси Соғлиқни сақлаш вазирлиги ташкилий тузилмаси чизмаси келтирилган. Унга кўра, Вазирликка Республика тез ёрдам маркази, Республика тиббиёт профилактика Марказлари 29 та ташкилот,  Республика ихтисослашган тиббиёт Марказлари 10 та ташкилот, Республика илмий тадқиқот институтлари 95 та муассасалар,  Тиббий статистика ва саломатлик институти ва унинг филиаллари 154 та ташкилот,  ОИТСга қарши курашиш Республика маркази Қон қуйиш ва гемотология ИТИ тизимидаги Қон хизмати Республика СЭС маркази Қорақалпоғистон Республикаси, Тошкент ш. ва вилоят соғлиқни сақлаш бошқармалари 14 та ташкилот бевосита бўйсунади. Ўзбекистон Республикаси Соғлиқни Сақлаш Вазирлиги ташкилий тузилмаси 1-иловада келтирилган. Шу билан бирга Тошкент шаҳар соғлиқни сақлаш бош бошқармаси ташкилий тузилмаси 2-иловада келтирилган. 
Республикамизда соғлиқни сақлаш тизимини самарали йўлга қўйилиши жуда кўп бошқа омилларга таъсир этади, хусусан бугунги кунда мамлакатимизда ахолининг ўртача яшаш умри кўрсаткичлари ўсиши кузатилди.  




2.1-расм. Ўзбекистонда ахолининг ўртача яшаш умри динамикаси[footnoteRef:3] [3:  Ўзбекистон Республикаси ахборот технологиялари ва коммуникацияларини ривожлантириш вазирлиги маълумотлари асосида муаллиф томонидан тузилди] 

2.1-расмда келтирилгандек, Ўзбекистонда ўртача яшаш умри динамикаси 2014 йилга қадар ошиб бормоқда. 2011 йилда ахолининг ўртача яшаш умри 72.9 ёш бўлган бўлса, 2014 йилда 74.1 ёшгача ўсгани кузатилган.
Республикамизда соғлиқни сақлаш бўйича турли чора тадбирлар амалга оширилиши, хусусан электрон соғлиқни сақлаш тизимини йўлга қўйилиши юқорида келтирилган Соғлиқни сақлаш вазирлиги ташкилий тузилмаси фаолиятини янада жадаллаштиради ва мавжуд муаммоларни хал этиш бўйича қарор қабул қилиш самарадорлигини янада оширади. 
Бугунги кунда мамлакатимизда аҳоли ўртасида турли касалликка учраган ва рўйхатга олинганлар сони:
2.1-жадвал. Мамлакатда турли касалликлар 
бўйича рўйхатдан ўтганлар сони[footnoteRef:4] [4:  Ўзбекистон Республикаси ахборот технологиялари ва коммуникацияларини ривожлантириш вазирлиги маълумотлари асосида муаллиф томонидан тузилди] 

	
	2011 йил
	2012 йил
	2013 йил
	2014 йил

	1. Ёш болалар
	2679465
	2681284
	2674602
	2612350

	2. Ўсмирлар
	648753
	668691
	667516
	648354

	3. Ўрта ва катта   
    ёшдагилар 
	5926063
	5978569
	6048334
	6073545



Келтирилган жадвалда рўйхатда  турадиган касалликлар, масалан ёш болалар, ўрта ва  катта ёшлилар ёки ёши бўйича тахминан 3 га бўлинган категория ва касаллик тури бўйича жадвал, йилдан йилга уларни ўзгариш динамикасини кўриш мумкин. Шу билан бирга рўйхатда турган касалликлардан қанчаси ўлган ва қанчаси даволанишни давом эттираётганлиги маълумотларини қуйида кўришимиз мумкин.
2.2-жадвал.  Рўйхатда турган касалликларни қанчаси оламдан ўтган ва даволанаётганларнинг ўзгариш динамикаси4
	
	2011 йил
	2012 йил
	2013 йил
	2014 йил

	1. Оламдан ўтганлар сони
	65793
	696963
	71200
	74181

	2. Даволанганлар  сони
	4615810
	4675425
	4816891
	4741297



Ўзбекистон Республикаси Президентининг 2012 йил 21 мартдаги “Замонавий ахборот-коммуникация технологияларини янада жорий этиш ва ривожлантириш чора-тадбирлари тўғрисида”ги қарори ижросини таъминлаш мақсадида вилоят ва шаҳар соғлиқни сақлаш бошқармаси тизимидаги даволаш-профилактика муассасаларида кенг кўламли ишлар олиб борилди. Жумладан, қисқа фурсатда барча тиббиёт муассасалари электрон ҳужжат айланиш тизимини жорий қилиш мақсадида Соғлиқни сақлаш Вазирлиги “Uzmedinfo” ташкилоти томонидан ташкил қилинган корпоратив тармоқ ҳамда электрон почтага уланди. Маъмурият ходимларига ажратилган компьютерлар тўлиқ маҳаллий (локал) тармоқдан фойдаланиб келмоқда.
2012 йилнинг октябрь ойида e-hujjat электрон ҳужжат айланиш тизими ташкил қилинди. Натижада, бошқармага қарашли вилоят ва шаҳар шифохоналари, диспансерлар, марказлар, жами 30 тафойдаланувчи учун электрон рақамли имзо калити рўйхатдан ўтказилди. Шахар ва вилоят ҳокимлиги ҳамда ташкилотлар ўртасида DocFIow ва E-XAT электрон ҳужжат алмашув тизимларидан бугун кенг фойдаланилаяпти. Даволаш-профилактика муассасалари раҳбарлари ва ишчи-ходимларини ахборот-коммуникация технологиялари бўйича Соғлиқни сақлаш вазирлиги ҳузуридаги “UzMedInfo” ташкилоти томонидан ташкил қилинаётган ўқув курсларида малака ошириб келмоқдалар. 
Бугунги кунда Ўзбекистон тиббиёт портали www.med.uz ишга туширилган бўлиб, унда Соғлиқни сақлаш вазирлиги ташкилий тузилмаси, унга бўйсинувчи ташкилотлар, соғлиқни сақлаш Вазирлигига оид меъёрий хуқуқий норматиқ хужжатлар, онлайн хизматлар, ўқув муассасалари, лойиҳалар ва грантлар бўйича маълумот берувчи блоглар мавжуд. 
[bookmark: 638744]Соғлиқни сақлаш Вазирлигининг корпоратив портали Ўзбекистон Республикаси Президентининг “Компьютерлаштиришни янада ривожлантириш ва ахборот-коммуникация технологияларини жорий этиш тўғрисида” 2002 йил 30 майдаги ПФ-3080 - сонли Фармонини ижроси юзасидан ташкил этилган. Соғлиқни сақлаш Вазирлигини корпоратив портали 2010 йилда ишга тушган бўлиб, ўзида Соғлиқни сақлаш Вазирлигини ахборот маконини мужассамлаштирган.
Сайтда келтирилган ахборотлар уч тилда рус, инглиз ва ўзбек тилларида берилиши мўлжалланган, бироқ ахборот фақат рус тилида берилган бўлиб, бошқа тилларда маълумотлар киргизилмаган.
Янгиликлар бўлимида Ўзбекистон бўйича соғлиқни сақлашга оид янгиликлар, халқаро миқёсда соғлиқни сақлаш бўйича янгиликлар ва портал янгиликлар келтирилган. 
Порталнинг On-line хизматларида фуқароларга тиббиёт хизматларини кўрсатиш, Бепул тиббий хизмат, Давлат санитария –эпидемиологик назорат ўтказиш тартиби, Тиббиёт ўқув муассасалари тизимидаги таълим муассасаларига ўқишга кириш ва таълим грантларини тақдим этиш тартиби, Тиббиёт ходимларини тайёрлаш ва малакасини ошириш, Врач категориясини аниқлаш бўйича аттестация топшириш учун тест саволлари рўйхати, Соғлиқни сақлаш Вазирлиги тизимидаги ўқув муассасалари хақида маълумот, Малакавий характеристикалар, Ўзбекистон Республикасида рўйхатдан ўтган биоактив қўшимчалар рўйхати, Болаларни режалаштирилган вакцинация ва тиббий кўрикдан ўтказиш зарурияти хақида ота оналар учун маълумот, Дори воситалари реестри, муассасалар реестри, Биоактив қўшимчаларни рўйхатдан ўтказиш, Ўзбекистон Республикаси Соғлиқни сақлаш вазирлиги хузуридаги врачлар ва фармацевтларга лицензия бериш ва аттестациядан ўтказиш, Республика Марказида аттестациядан ўтиш каби хизматларни тақдим этмоқда.
Соғлиқни сақлаш Вазирлиги тизимидаги давлат муассасаларида  бепул тиббий хизмат кўрсатиш тартиби хақида маълумот олиш учун онлайн хизмат туридан фойдаланганда Ўзбекистон Республикаси Президентининг 1998 йил 10 ноябрдаги № 2107 - сонли “Ўзбекистон Республикаси Соғлиқни сақлаш тизимини қайта ислох қилиш давлат дастури” фармонига мувофиқамалга оширилади.
Шунингдек порталда барча тиббиёт муассасалари, уларнинг манзиллари ва кўрсатиладиган хизмат турларини прейскуранти билан топиш мумкин.  
Юқорида келтирилган онлайн хизматларидан ташқари янги интерактив хизматлар жорий этилган бўлиб, уларга калькуляторлар, ногиронлик масаласи бўйича интерактив хизмат ва тиббий хизматларга нархлар прейскуранти каби хизматларни мисол қилишимиз мумкин. 
Калькулятор интерактив хизматида тана оғирлиги индекси калькулятори, иккинчи турдаги қанд касаллиги ривожланиши риски ва болани эмлаш календари каби хизматлар тақдим этилган. 
Ногиронлик масаласи бўйича интерактив хизмат ногиронлик масаласига оид меъёрий хуқуқий нормативлар хақида ахборот олиш, ногиронликни расмийлаштириш учун зарурий хужжатлар тўплами борасида ахборот олиш имконини беради.

2.2.Ўзбекистонда соғлиқни сақлаш вазирлиги фаолиятига АКТ ни жорий этиш тахлили
Ахборотлаштириш – соғлиқни сақлаш соҳасини ўсишида хизмат кўрсатиш йўналишини ривожлантириш билан бирга беморлар соғлиғи ҳолатини назоратига ҳам бевосита таъсир кўрсатади.
Замонавий АКТ турли йўналишдаги медицина хизмати иши технологиясини ўзгартириб уни юқори сифатли янги даражага кўтаради ва шу жумладан, медицина амалиётида диагностика, даволаш, ташҳис қўйишнинг дифференциаллашган услублари ва кўплаб касалликларнинг аниқлаш усулларини жорий этиш имконини беради. 
Республика соғлиқни сақлаш тизимини ахборотлаштиришнинг юқори даражадалиги миллий соғлиқни сақлаш тизимини ахборотлаштиришнинг юқори даражадалиги миллий соғлиқни сақлаш тизимининг ҳозирги – замовавий босқичда самарадорлик ва сифатлилик кўрсаткичининг зарур даражага кўтарилишида ва ахолига кўрсатилаётган хизматларнинг юқори сифатлилигидан қониқишда муҳим омил бўлиб ҳисобланади.
Соғлиқни сақлаш тизимининг барча ташкилотлари у ёки бу даражада компьютерлаштирилган. Деярли ҳамма ташкилотларда  бухгалтерия, ходимлар хисоби автоматлаштирилган. Кўплаб медицина ташкилотларида “стационар статистикаси”, “поликлиника статистикаси”, “вақтинчалик  меҳнатга лаёқатсизлик ҳисоби” каби статистик ҳисоботларни тайёрлаш комплекслари мавжуд. Маълум даражада иш жойлари ҳам автоматлаштирилган, масалан, диагностик автоматлаштирилган иш жойлари (АИЖ) “УЗИ шифокори”, АИЖ “Рентгенолог шифокор”, АИЖ “Эндоскопия шифокори”, АИЖ “Томография”, АИЖ “Умумий амалиёт шифокори” ва бошқалар.
“Электрон соғлиқни сақлаш” – худудий тиббиётни ахборотлаштирилган технология ва меъёрий услубий базага асосланган ҳолда бошқариш тизимидир. Бу эса ўз навбатида аҳолига тиббий ёрдам кўрсатишнинг барча турларини ўз ичига олган соғлиқни сақлашнинг ахборотлаштирилган ягона Давлат тизими  худудий сегментини ишлаб чиқишга ва амалиётда қўллашга имкон беради.
“Электрон соғлиқни сақлаш” лойиҳаси тиббиётда барча субъектлар иш фаолиятини ягона тиббий ахборот тизимида ахборот алмашинувини таъминлайди: тиббиёт муассасалари, соғлиқни сақлашни худудий ва муниципал бошқарувчи ташкилотлар, суғурта компаниялари, имтиёзли дори билан таъминлаш дастурини амалга оширувчи дорихона муассасалари шулар жумласидандир. 
Ахборотни сақлашнинг марказлаштирилганлиги, маълумотни қайта ишлаш  ва ҳимоялаш махсус дастурий таъминот ва қимматбахо сервер ускуналари ўрнатилишига эҳтиёж йўқлиги сабабли соғлиқни сақлаш тизимининг комплекс ахборотлаштириш учун керак бўлган ҳаражатларни минимумга келтириш имкони туғилади. 
“Электрон соғлиқни сақлаш” лойиҳасининг асосий мақсади тиббий хизмат сифатини ошириш ва уни аҳоли имконияти даражасида бўлишини таъминлашдан иборатдир. 
Республика соғлиқни сақлаш тизимида ахборотлаштиришнинг муваффақиятли ва тартибли ўсиши учун маълум шарт шароитлар юзага келди.
Айтиб ўтганимиздек, электрон соғлиқни сақлашнинг асосий мақсади – аҳолига тиббий хизмат кўрсатиш сифатини ошириш, хизматларни аҳолини ўз соғлиги ҳақида маълумотга эга бўлишига эришиш, медицина муассасаси имкониятини ҳисобга олган ҳолда даволаш – профилактика ишларини режалаштиришда ўз вақтида АКТни қўллашдан иборатдир. Бу дастур вазифалари қуйидагича:
· соғлиқни сақлаш муассасаларида тиббий хужжатларни шифокорлик сирларини сақлаган ҳолда электрон тартибда ишлаш имконини берувчи электрон ахборот тизимини ташкил қилиш;
· телевизион тиббиётни ривожлантириш;
· аҳоли соғлиги ҳолати мониторинг тизими ҳамда эпидемиологик муваффақият тизимини ривожлантириш;
· касалликларни олдини олиш, даволашни таъминлаш, диагностика учун янги компьютер технологияларини ишлаб чиқиш ва жорий этиш;
· аҳолининг имкони даражасидаги тиббий электрон ресурслар ташкил этиш, шу жумладан инсоннинг соғлом турмуш тарзида ҳаёт  кечириши ва инсон саломатлигини тиклашга бағишланган дастурлар жорий этиш.
Замонавий интеграллашган ахборот технологияларини соғлиқни сақлаш соҳасининг барча йўналиш ва даражаларида ахборот структураларининг ўзаро келишувчанлиги асосида ташкил этиш (иш жойида дастлабки маълумотларни тўплашдан бошлаб регион ва ремпублика миқёсида ташкилий бошқарув қарорларини қабул қилишгача) профилактик ёрдам ва диагностика  - даволаш жараёнлари самарадорлигини оширади.
 “Электрон соғлиқни сақлаш” дастури давлат соғлиқни сақлаш тизими фаолиятининг кўпгина аспектларига ўз таъсирини ўтказади.
Бу дастур бажарилиши натижасида республика аҳоли профилактика ҳамда даволаш – диагностика хизмати кўрсатиш сифатини ошириш кўзда тутилади.
Ушбу дастурни жорий этиш натижасида юзага келадиган афзалликлар қуйидагилардан иборатдир:
· қабул қилинаётган қарорларнинг тезкорлиги ва сифатининг ошиши, махсус ахборот аналитик тизим ташкил этиш ҳисобига юзага келадиган харажатларни қисқартириш;
· тиббий хизмат кўрсатишнинг барча босқичларида даволаш – диагностика ҳамда профилактик жараёнларни мукаммаллаштириш;
· ташхис қўйиш сифатини ошириш ва тиббий қарор қабул қилишни асослаб беришни ошириш ҳисобига тиббий ёрдам кўрсатиш сифатини кўтариш;
· юқори малакали тиббий хизматни аҳолини имкониятларига мос келиш даражасини ошириш;
· аҳоли соғлиги даражасини кўрсатувчи мониторинг ташкил этиш (ривожлантириш);
· кенг миқёсдаги тиббиёт ходимларини соғлиқни сақлаш тизими бўйича электрон тиббий иқтисодий ахборотлардан фойдалана олиши учун шарт шароитлар яратиш;
· тиббиёт ходимлари мехнат самарасини кўп мехнат талаб қиладиган ва нозик операцияларни автоматлаштириш, киритилган маълумотлар аниқлигини ошириш ва ахборот хизматини тезлигини ошириш ҳисобига кўтариш.
Соғлиқни сақлаш тизимига ахборот технологияларини жорий этишнинг иқтисодий самарадорлигини қуйидагича бахолаш мумкин:
· янглиш қўйилган ташхислар сонининг камайиши хисобидан қилинадиган муолажалар учун сарф харажатларни камайиши ва нотўғри танланган даволаш схемалари ҳамда ётиб даволаниш вақтларини қисқартирилиши жараёнида фарма-иқтисодий сарф харажатларнинг камайиши;
· автоматлаштирилган лаборатория ва диагностик хона (бўлимлар) да қўшимча штат олмасдан туриб, ишлаб чиқариш ўсиши ҳисобига кўп иш кучи талаб қиладиган лаборатория ва диагностик текшириш усулларининг умумий миқдорини ошириш.
Соғлиқни сақлаш тизимида электрон хукумат бу тиббиёт соҳасини бошқариш ва электрон хужжатларни қайта ишлаш тизимидир. Бу эса барча бошқариш жараёнларини автоматлаштиришга асослангандир.
Бунинг асоси 3 таркибдан иборат:
1. Даволанувчининг шахсий эхтиёжига принципиал асосланиш;
2. Сифатли ахборотни бошқарув тизимига киритиш ва ундан фойдаланиш;
3. Барча бошқариш ва ишлаб чиқариш жараёнларини автоматлаштириш.
Бугунги кунда тиббиёт муассасаларини бошқариш моделлари кўплаб жорий этилган. Бироқ тиббиётда маъмурий бошқарув тизими кузатилиб, у қуйидаги омилларга бевосита боғлиқ:
· мақсадни билиш учун аниқликни етарли эмаслиги;
· ноаниқликдан қутилиш ва хатога йўл қўймасликни таъминлаш имкони йўқлиги;
· сифат параметрларини билмасликлари, иш натижаларидаг ноаниқликлар;
· турли хил бўлимлар фаолиятини мувофиқлаштиришдаги қийинчиликлар;
· маъмурият томонидан умумий иш жараёнига таъсир эта оладиган ва бевосита даволаш профилактика муассасаси харажатларига таъсир қиладиган шифокорлар фаолияти устидан назорат қилиш қийинлиги.
Иш жараёнларини умумлаштириш, хизмат вазифалари ва жавобгарлигини тақсимлаш муаммоси кўплаб тиббиёт муассасаларида жорий этилган икки томонлама бўйсуниш амалиёти билан боғлиқ.
Агар тиббий муассаса бемор эхтиёжини қондиришга харакат қилса, кўплаб вужудга келаётган муаммоларни сифатини бошқариш тизимини тадбиқ этиш йўли билан хал қилиш мумкин бўлади.
Сифатни бошқариш тизими – бу махсулот ёки хизмат тури сифатини истеъмолчи нуқтаи назаридан юқори сифат таъминлаш учун қаратилган тадбирлар мажмуасидир.
Шу сабабдан тиббий ахборот тизимининг (ТАТ) тадбиқ этилиши ҳамда ундан фойдаланиш зарурий тадбирлардан бири бўлиб хисобланади.
Аҳоли саломатлигини таъминлаш маълумотларни доимий равишда тўплаш ва сақлашни талаб қилади. Маълумотларни тўплаш, сақлашни ташкиллаштириш, қайта ишлаш, ҳамда маълумот узатиш – бу тиббий муассасалар бюджетининг доимий ўсиб борувчи қисмидир. Баъзи маълумотларга кўра, у даволаш учун ажратилган маблағнинг 10-20 фоизини, бошқа маълумотларга кўра эса, даволаш муассасалари бюджетининг 33 фоизигача бўлган миқдорни ташкил этади. Бу сарф – харажатларни камайтириш, ахборот қайта ишланишини маромига етказиш ва уни сифатли тақдим этиш, бошқарув самарадорлигини ошириш учун ҳам тиббий ахборот тизими ишлаб чиқилади ва жорий	этилади.  
Тиббий ахборот тизимини тадбиқ этишнинг иқтисодий афзалликлари қуйидагилардан иборат:
· даволаш профилактика муассасалари қабул қилиш имкониятини 15-20 фоизга ошиши;
· беморларни даволаш муддатини 10-25 фоизга қисқариши;
· тиббиёт муассасалари иш фаолияти рентабеллигини 30 фоизгача ошиши;
· тиббий хужжатлар билан ишлаш учун кетадиган вақтни 40 фоизга қисқариши;
· умумий харажатларни 20 фоизга камайиши.
2020 йилга бориб Ўзбекистон Республикасида “Электрон соғлиқни сақлаш” тизими ташкил этиш кўзда тутилмоқда. Бу эса Республика Соғлиқни Сақлаш Вазирлиги томонидан аҳолига кўрсатилаётган хизматни 70 фоиздан ортиғини интерактив хизматлар кўрсатиш йўли билан “ягона ойна” орқали бажарилиши демакдир.
	Бу лойиҳанинг бажарилиши орқали 2020 йилга бориб қуйидаги ютуқларга эришиш кўзда тутилмоқда:
· 5000 дан ортиқ (100 фоиз) тиббиёт муассасалари (шу жумладан поликлиникалар) тизимга киритилади ва харитада ўз аксини топган электрон мониторинг фаолияти  (муассасанинг электрон пасспорти) билан таъминланади;
· шахсий секторнинг 2000 дан ортиқ муассасалари (100 фоиз) тизимга киритилади ва харитада ўз аксини топган электрон мониторинг (электрон пасспорт) билан таъминланади;
· 7000 дан ортиқ дорихоналар (100 фоиз) тизимга киритилади ва харитада ўз аксини топган электрон мониторинг (электрон пасспорт) билан таъминланади;
· 70 000 дан ортиқ шифокорлар ва 250 000 дан ортиқ ўрта маълумотли тиббиёт ходимлари (100 фоиз) тизимга киритилади ва ходимлар хисобига қайд этилади (тиббиёт ходимининг электрон карточкаси) ташкил этилади;
· аҳолининг 50 фоиздан ортиғи шахсий “электрон карточкалари” билан таъминланади;
· соғлиқни сақлаш тизимининг Республика ва вилоят муассасаларининг 100 фоизи “Электрон рўйхатхона” га киритилади ва умумлаштирилган диспетчерлик хизмати орқали тез ва тезкор тиббий хизматдан фойдаланади;
· тезкор ёрдам ва тез ёрдам хизматлари (103) транспорт воситаларининг барчаси яъни 100 фоизи алоқа воситалари ҳамда геоновигация тизими (GPS) билан таъминланади;
· давлат бюджети томонидан таъминланган, халқаро инвестиция (шу жумладан гранд асосида) асосида тақдим этилган дори дармон ҳамда тиббий ускуналар, гуманитар ёрдам тариқасида келтирилган тиббий ёрдам воситалари уларни тақсимлаш ва фойдаланиш 100 фоиз тизимга киритилади ва назоратга олинади. 
2.3-жадвал.Ўзбекистон Республикасининг Соғлиқни сақлаш тизимининг ташкилотларининг компьютерлар билан таъминланганлик ҳолати[footnoteRef:5] [5:  Ўзбекистон Республикаси Соғлиқни сақлаш вазирлиги маълумотлари асосида муаллиф томонидан тузилди] 

	№
	Муассасалар
	Бошқарув ходимларининг сони

	1
	Республика тез ёрдам хизмати
	208

	2
	Республика тиббиёт профилактика марказлари
	29

	3
	Республика ихтисослашган тиббиёт марказлари
	10

	4
	Республика илмий тадқиқот институтлари
	95

	5
	Тиббий статистика ва саломатлик институти ва унинг филиаллари
	154

	6
	 ОИТСга қарши курашиш Республика маркази
	15

	7
	Қон қуйиш ва гемотология ИТИ тизимидаги Қон хизмати
	15

	8
	Республика СЭС маркази
	208

	9
	Қорақалпоғистон Республикаси, Тошкент шахри ва вилоят соғлиқни сақлаш бошқармалари
	14

	10
	Республика тезёрдам марказининг вилоят филиаллари
	12

	11
	Кўп тармоқли тиббиёт марказлари
	13

	12
	Вилоят ихтисослашган шифохоналар, туғруқхоналар ва диспансерлар
	214

	13
	Вилоят кўптармоқли болалар тиббиёт марказлари
	13

	14
	Вилоят тиббиёт диагностика марказлари
	14

	15
	ОИТСга қарши курашиш вилоят маркази
	14

	16
	Вилоят қон қуйиш маркази
	14

	17
	Давлат СЭС вилоят маркази
	14

	18
	Туман тиббиёт бирлашмалари
	197

	19
	Туман (шахар) СЭС маркази
	194

	20
	Қишлоқ врачлик пунктлари, оилавий поликлиникалар ва махсуслаштирилган шифохоналар
	2995



Бугунги кунга қадар юқорида рўйхатда келтирилган тиббиёт муассасалари жами 12900 та рўйхатдан ўтказилган компьютер билан таъминланган бўлиб, бу бор йўғи 10 фоизни ташкил этади. Компютерлаштиришни янада ривожлантириш мақсадида тўрт босқичда инвестиция киритилиши режалаштирилган. Биринчиси компьютерларни янада кўпайтириш, иккинчиси интернетга уланишни таъминлаш, кейинги навбатда техник хизмат кўрсатишни таъминлаб бериш ва нихоят тўртинчиси ахборот тизимларини тўлиқ таъминлаб бериш масалалари. Ушбу лойиҳаларни амалга ошириш учун хар йили 7.5 миллиард сўм миқдорда тўрт йил давомида пул ажратилиши керак бўлади.
Вазирлар махкамасининг 73 сон қарори бўйича Тошкент ахборот технологиялари университети базасида хар бир вилоятда йилига 400-500 ходим компьютер саводхонлиги бўйича ўқиши ташкил этилган.
 
2.3.Электрон соғлиқни сақлашни ривожлантиришда 
хориж давлатларининг тажрибаси
Дунё миқёсида АКТни ривожланиши нафақат телекоммуникация соҳасини ривожланиши балки, давлат бошқарув тизимидаги барча йўналиш ва соҳаларни янада ривожланиши, унга телекоммуникация тизимларини чуқурроқ кириб боришига туртки бўлди.
Дунёнинг ривожланган давлатлари томонидан электрон хукумат тизимини ривожлантиришда иқтисодиётнинг реал сектори билан бир қаторда, ижтимоий химоя, таълим ва соғлиқни сақлаш соҳаларини хам электрон тизимини ривожлантиришга катта аҳамият берилмоқда.
Мазкур бобда дунёнинг бир қатор ривожланган ва жадал суръатлар билан ривожланиб бораётган давлатлар томонидан электрон соғлиқни сақлаш тизимини жорий этиш ва ривожлантириш дастурларини тахлил қилинади.
Электрон соғлиқни сақлаш тизимини ривожлантириш бир қатор босқичлардан иборат бўлиб, уларнинг умум эътироф этилган босқичлари қуйидагича: 
1. 1990 йиллар “Даволаниш йўриқномаларини узатиш тизимини яратилиши” – хизматларни яхшиланиши, тиббиёт снимкаларининг электрон кўринишга келтирилши (қоғоз ва пленкалардан воз кечиш).
2. 2000 йиллар “Электрон тиббий ёзувлар” – қоғоз кўринишидаги тиббиёт карталардан тўлиқ воз кечилиши ва электрон тиббиёт варақаларни йўлга қўйилиши, соғлиқни сақлаш йўналишлари бўйича яратилган алоҳида тизимларни интеграциялашуви.
3. 2010-2013 йиллар “Интеграциялашган медиакарта тизими” – “ягона ойна” типидаги хизмат кўрсатиш тизимини яратилиши, мамлакат миқёсида тиббий маълумотларни алмашинув тизимини яратилиши.
Буюк Британия мисолида электрон соғлиқни сақлаш тизимини ривожлантириш. Буюк Британияда электрон соғлиқни сақлаш тизимини ривожлантириш мақсадида 2002 йилда “АТ” лойиҳаси ишга туширилган бўлиб, лойиҳанинг умумий қиймати 11.4 млрд. фунтстерлинг.
Лойиҳанинг асосий мақсадлари:
· маълумотлар сифати ва уларни алмашинуви юзасидан ягона миллий стандарт (тизим)ни яратиш;
· электрон тарзда соғлиқни сақлаш тизими ва даволаниш масканларини танлаш имкониятини яратиш;
· ҳар бир даволанувчининг тиббиёт варақасини ўрганиш (доступ) тизимини яратиш.
Юқорида қайд этилган Электрон соғлиқни сақлаш тизимининг асосий вазифалари асосида,5та устувор йўналиш бўйича ишлар олиб борилди.
1. Миллий тармоқ (2004-2007йй.), Давлат миқёсида барча тиббиёт масканларининг ягона маълумот алмашинув тармоғини яратилиши;
2. Қабулни электрон қайд этиш (2004 йилдан бошлаб), 95% шифокорлар томонидан 97% ўткир касалликлар фонди томонидан амалга оширилиб, қабулга қайд этиш тизими йўлга қўйилди, бугунги кунга қадар кенг фойдаланиш йўлга қўйилди;
3. Тиббий қайдларни жамлаш, Электрон соғлиқни сақлаш дастурда иштирок этувчи 10% шифокорлар томонидан амалга оширилиб, маълумот аламашинув тизими орқали тиббий ташхисларни тўғрилигини текшириш, малака алмашинувни янги кўринишини такомиллаштириш;
4. Э-Рецепт тақдим этиш (2004 йилдан бошлаб), шифокорлар томонидан касалларга рецептларни электрон кўринишда тақдим этилиши, шифохоналар ва дорихоналарни ўзаро маълумот алмашинув тизимини ривожланиши, дориларни мавжудлиги ва нархи тўғрисидаги ахборот алмашинув тизими шаклланди. Ушбу тизим касалларни вақтини тежаш, сифатли хизмат кўрсатишни таъминлайди. Лойиҳа 56 фоиз амалиётдаги врачлар ва 60 фоиз дорихоналарда қўлланила бошлади;
5. Электрон тиббиётдаги лойиҳаларни тугатиш (2004-2007 йиллар). Буюк Британиянинг миллий соғлиқни сақлаш дастурининг ривожланиши 2003 йилдан 2016 йилгача мўлжалланган бўлиб, 2003 йилда бошланғич босқич босқич бўлиб, 5 та 10 йиллик лойиҳа тузилган ва лойиҳалар 
5 миллиард фунт стерлингга бахоланган. 2007 йилдан иккинчи босқич бошланиб, натижаларни текшириш қўмита томонидан давлат маблағларини тақсимланиши текшириб чиқилди, белгиланган жадвалдан 
2 йил ортда қолиш билан жорий этила бошланди. 2010 йилда лойиҳанинг учинчи босқичи бошланди ва у қайта режалаштириш деб ном олди. Режани амалга ошириш учун ёндошувни ўзгартириш керак деган нуқтаи назар билан миллий экологик потенциални хисобга олган холда локал бошқарув тизими ёрдамида амалга ошириш мумкинлиги аниқланди.2016 йилгача тўртинчи босқични амалга ошириш режалаштирилган. 2016 йилга қадар қуйидаги ишлар режалаштирилган:
· тиббий рўйхатга олиш тизимини тўлиқ ишга тушириш;
· стандартларни ишлаб чиқиш;
· мижозларни интеграцияси тизимини ишлаб чиқиш.
Бугунги кунда юқоридаги вазифалар долзарблигича қолмоқда ва босқичма босқич амалга оширилмоқда. 
Канада мисолида электрон соғлиқни сақлаш тизимини ривожлантириш. 2001 йилдан бошлаб “Canada Health Infoway” ташкилоти томонидан Канадада электрон соғлиқни сақлаш тизимини ривожлантириш ишлари бошланган юўлиб, 2006 йилда “Infoway” лойиҳаси ишга туширилган бўлиб, лойиҳа 2015 йилгача Канадада электрон соғлиқни сақлаш тизимини ташкил этиш, ривожлантириш ва такомиллаштиришни мақсад қилиб олган.
Лойиҳанинг асосий мақсадлари:
· касалларга хавфсиз ва юқори сифатдаги хизматларни тақдим этиш;
· тиббий хизматларни кўпайиши ва кетма-кетликда фойдаланиш имконичтларини кенгайтириш;
· Соғлиқни сақлаш тизими ресурсларидан янада унумли фойдаланишни йўлга қўйиш.
“Infoway” лойиҳаси қуйидаги дастурларни ўз ичига қамраб олади:
1. Дори-дармонларнинг электрон тизими
2. Тиббий лобараториялар тизими
3. Телемедицина
4. Тиббий ташхисларнинг электронлаштирилиши (визуализация)
5. Касалларнинг ягона маълумот тизими
Корея Республикаси мисолида электрон соғлиқни сақлаш тизимини ривожлантириш. Корея Республикаси томонидан кенг тармоқли электрон соғлиқни сақлаш тизими ишлаб чиқилган бўлиб, 3500 дан ортиқ тиббиёт масканларини ўз ичига қамраб олади, унга кўра:
· 236 дан ортиқ махсус ихтисослашган шифохоналар-клиникалар;
· 1334 та поликлиникалар;
· 17 дан ортиқ туман шифохоналари;
· 1908 дан ортиқ тиббий хизмат пунктлари ва бошқалар.
Электрон соғлиқни сақлаш тизими касалларни электрон рўйхатдан ўтказиш, ташхис қўйиш ва уни қайта текшириб тасдиқлаш, касалларга дори-дармон рецептларини электрон кўринишда тақдим этилиши, тиббиёт муассасаларини бошқаруви ва тақдим этилаётган хизматлар сифатини бошқариш қуйи тизимларидан иборат.
Корея Республикаси томонидан ишлаб чиқилган соғлиқни сақлаш электрон тизими касалларни электрон рўйхатдан ўтказиш, электрон рецептлар бериш ҳамда дори-дармонлар билан таъминлаш тизимилари билан бир қаторда, тиббиёт масканига касал томонидан мурожаат этилган даврда малакали шифокор бўлмаган ҳолда ҳам унга сифатли тиббий хизмат кўрсатиш имконини беради.
Яратилган электрон тизим касални барча текширувлари, касаллик варақаси, барча лобаратория текширувлар натижалари ягона электрон касаллар маълумот базасида сақланиши таъминланган. Бу эса ўз навбатида мамлакатнинг қайси чеккасида бўлишидан қатъий назар касалга электрон ташхис қўйиш, бошқа фишоханалардаги малакали шифокорлардан маслахат олиш имкониятини яратади. Бу турдаги электрон соғлиқни сақлаш тизими мамлакат пойтахти ёки энг узоқ ва чекка қишлоқ аҳолисига бир хилдаги малакали ва юқори сифатдаги тиббий ёрдам бериш имкониятини яратади.
Корея Республикаси томонидан ишлаб чиқилган соғлиқни сақлаш электрон тизимининг яна бир эътиборли жихати шундан иборатки,  бу тизим мамлакатдаги аксарият дорихоналарни қамраб олган. Бу юқорида қайд этилганидэк электрон рецептлар асосида керакли дориларни қисқа муддатларда топилиши билан бир қаторда, дорихоналарни дори-дармон воситалари билан таъминланганлик ҳолати, улардаги нарх-наволарни бир хиллигини таъминлаш, дори-дармонларни харид қилишда узлуксиз равишда суғурта компанияларни иштирокини таъминлаш каби функцияларни ўз ичига олади.
Бу эса ўз навбатида соғлиқни сақлаш тизимида давлат томонидан ўз вақтида дори-дармон ишлаб чиқарувчи компаниялар фаолияти, дори-дармон бозорини кескин ўзгариши, импорт ва экспорт масалалари, ҳамда нарх-наволарни тартибга солинишини таъминлайди.
[image: ]
2.2-расм. Жанубий Кореяда 2015 йилга қадар дори воситаларини тақсимлашни бошқариш давлат портали[footnoteRef:6] [6:  Хориж тажрибасини ўрганган холда муаллиф томонидан тузилди] 


Корея Республикаси ишлаб чиқган тизимга кўра дори воситаларини тақсимлашни бошқариш давлат портали 3.1- расмга мувофиқ амалга оширилади. Дори воситаларини тақсимлашни бошқариш давлат портали хукумат муассасалари, фуқаролар ва агентликлар билан фармацевтрик компаниялар, дистребюторлар ва медицина хизматларини етказиб бервчилар ўртасида воситачи сифатида асосий боғловчи звено хисобланади. 


Хулоса
1. Ўзбекистон  Республикаси соғлиқни сақлаш вазирлиги  фаолиятида АКТ холатининг таҳлили келтирилган бўлиб унда соғлиқни сақлаш вазирлиги фаолияти, таркибий тузилиши ва бошқарув тизими ўрганиб чиқилди. Шу билан бирга  Соғлиқни сақлаш вазирлиги фаолиятида АКТни жорий этилиши, бу борада амалга оширилаётган ишлар ва режалаштирилган лойиҳалар тахлили келтирилди. 
2. Электрон соғлиқни сақлаш тизимини хориж тажрибасини ўрганиш бўйича тахлиллар асосида Ўзбекистонда  электрон соғлиқни сақлаш тизимини жорий этиш лойиҳасини янада ривожлантириш бўйича таклифлар келтирилди.
3. “Электрон соғлиқни сақлаш” лойиҳаси тиббиётда барча субъектлар иш фаолиятини ягона тиббий ахборот тизимида ахборот алмашинувини таъминлайди: тиббиёт муассасалари, соғлиқни сақлашни худудий ва муниципал бошқарувчи ташкилотлар, суғурта компаниялари, имтиёзли дори билан таъминлаш дастурини амалга оширувчи дорихона муассасалари шулар жумласидандир. “Электрон соғлиқни сақлаш” лойиҳасининг асосий мақсади тиббий хизмат сифатини ошириш ва уни аҳоли имконияти даражасида бўлишини таъминлашдир. 
4. Электрон соғлиқни сақлаш тизимини ташкил этиш учун жорий этилаётган ахборот технологиялари иқтисодий самарадорлиги масалалари хам кўриб чиқилди ва қуйидагича бахолаш  таклиф этилди:
· янглиш қўйилган ташхислар сонининг камайиши хисобидан қилинадиган муолажалар учун сарф харажатларни камайиши ва нотўғри танланган даволаш схемалари ҳамда ётиб даволаниш вақтларини қисқартирилиши жараёнида иқтисодий сарф харажатларнинг камайиши;
· автоматлаштирилган лаборатория ва диагностик бўлимларда қўшимча штат олмасдан туриб, ишлаб чиқариш ўсиши ҳисобига кўп иш кучи талаб қиладиган лаборатория ва диагностик текшириш усулларининг умумий миқдорини ошириш.
III. ЭЛЕКТРОН ХУКУМАТНИ СОҒЛИҚНИ САҚЛАШ ТИЗИМИГА ЖОРИЙ ЭТИШ ИСТИҚБОЛЛАРИ

3.1. Ўзбекистон Республикасида “Электрон соғлиқни сақлаш” тизимини жорий этиш
Мустақилликка эришганимиздан то бугунга қадар бўлган даврда Ўзбекистонда ахолининг ўртача умр кўриш даражаси 67 ёшдан 73.4 ёшгача, шу жумладан аёллар орасида 70 ёшдан 75.4 ёшгача узайди. Мустақиллик йилларида соғлиқни сақлаш тизимининг меъёрий хуқуқий негизларини такомиллаштириш мақсадида Ўзбекистон Республикасининг 14 та қонуни, Ўзбекистон Республикаси Президентининг 30 га яқин Фармон ва Қарорлари, Вазирлар Махкамасининг 100дан ортиқ қарорлари қабул қилингани бу соҳага давлат томонидан берилаётган катта эътиборни далилидир. Ўзбекистон Республикаси Президентининг қарорлари билан тасдиқланган инвестиция дастурлари доирасида ҳамда хомийлик маблағларини жалб этган холда пойтахт тиббиёт муассасаларида 2010-2014 йилларда жами 22 миллиард сўмлик инвестиция киритилди.
Мамлакатимизда электрон хукумат қуриш дастурига Ўзбекистон Республикасида “Электрон соғлиқни сақлаш тизими” лойиҳасини ташкил этиш хам киритилган бўлиб, ушбу лойиҳанинг асосий мақсади  2020 йилга қадар Ўзбекистон Республикаси электрон соғлиқни сақлаш тизимини қуриш. Ушбу тизим ахолига тиббий хизматларни тақдим этишни тубдан ўзгартириб, Соғлиқни сақлаш Вазирлиги томонидан кўрсатилаётган хизматларнинг 70 фоизи “Ягона ойна” портали орқали интерактив хизмат кўрсатиш усуллари орқали амалга оширилади. 
Лойиҳани амалга ошириш бўйича 2020 йилга қадар қуйидаги мақсадларга эришиш кўзда тутилган:
· Соғлиқни сақлаш тизимидаги барча муассасалар электрон  тизимга киритилади ва фаолиятнинг электрон мониторинги таъминланади;
· хусусий сектордаги барча  муассасалар электрон  тизимга киритилади ва фаолиятнинг электрон мониторинги таъминланади (муассасанинг электрон пасспорти ташкил этилади ва харитада ўз аксини топади;
· Республикадаги барча дорихоналар электрон  тизимга киритилади ва фаолиятнинг электрон мониторинги таъминланади;
· Республикадаги 70 мингдан зиёд врачлар ва 250 мингдан зиёд ўрта даражадаги тиббиёт персонали электрон  тизимга киритилади ва персоналлаштирилган рўйхатдан ўтади ва тиббиёт ходимининг электрон карточкасига эга бўлади;
· 50%  ахоли “персонал электрон карточкалар” билан таъминланади;
· Соғлиқни сақлаш тизимининг барча Республика ва вилоят муассасалари “Электрон рўйхатдан ўтиш” тизимига уланади ва тезкор тиббий ёрдам хизмати ягона диспетчерлик хизматига боғланади;
· Тезкор тиббиёт хизматини кўрсатувчи барча транспорт воситалари хизмати алоқа воситалари ва геонавигация тизимлари билан таъминланади (GPS);
· Давлат бюджети хамда чет эл грантлари асосида шунингдек гуманитар ёрдам тариқасида олиб келинадиган тиббиёт ускуналарини эксплуатация қилиш мониторинг тизими ва сифат назорати ташкил этилади;
· Давлат бюджети хамда чет эл грантлари асосида шунингдек гуманитар ёрдам тариқасида олиб келинадиган барча дори дармон воситалари олиб келиш, тарқатиш логистикаси ва фойдаланиш тизими ишлаб чиқилади. 
Лойиҳага жалб қилинган Вазирликлар ва ташкилотлар қуйидаги жадвалда келтирилган:
3.1.-Жадвал.Лойиҳага жалб этилувчи Вазирликлар ва тегишли идоралар[footnoteRef:7] [7:  Ўзбекистон Республикаси Соғлиқни сақлаш вазирлиги маълумотлари асосида муаллиф томонидан тузилди] 

	Лойиҳаларни номи
	Жалб этилувчи ташкилотлар

	Маълумотлар базаси ва ахборот ресурсларини шаклланиши
	Вазирликлар ва ташкилотлар билан ўзаро алоқа

	Жисмоний шахсларнинг маълумотлар базаси
	Хукумат персоналлаштириш маркази
Ички ишлар Вазирлиги
Адлия Вазирлиги

	Юридик шахсларнинг маълумотлар базаси
	Давлат Солиқ Инспекцияси
Давлат Статистика Қўмитаси

	Тезкор тиббиёт хизмати ва фавқулодда медицина хизмат кўрсатишнинг ягона диспетчерлик маркази хизмати 
	Фавқулодда вазиятлар Вазирлиги
Ички ишлар Вазирлиги

	Тиббиёт ускуналари ва дори дармон воситалари етказиб бериш мониторинг тизими
	Божхона қўмитаси

	Телекоммуникация инфратузилмаси
	Ўзбекистон Республикаси ахборот технологиялари ва коммуникацияларини ривожлантириш Вазирлиги  
“Ўзбектелеком” АК

	Электрон тўловларга ўтиш
	Банк сектори



[bookmark: 2247071]Ушбу юқорида келтирилган лойиҳаларни бажариш учун хуқуқий асос бўлиб  Ўзбекистон Республикаси Президентининг “Ўзбекистон Республикасининг миллий ахборот-коммуникация тизимини янада ривожлантириш чора-тадбирлари тўғрисида” 2013 йил 27 июндаги ПҚ-1989-сон қарори) 2013-2020 йилларга мўлжалланган. Бундан ташқари 2013-2020 йилларга мўлжалланган “Электрон соғлиқни сақлаш” тизимини ташкил этиш бўйича тасдиқланган тадбирлар режаси (Баённома №1 Республика комиссияси йиғилиши ВМ РУз №01-08/1-417,  25.07.2013г.).
Шу ўринда электрон соғлиқни сақлаш тизимии лойиҳасига алохида эътибор қаратилиб, мамлакатимиз келажагини соғлом ўсиши, ахолига тиббиёт хизматларини кўрсатишда янада қулайликлар яратишда мухим ўрин эгаллайди.
Ўзбекистон Республикаси “Электрон соғлиқни сақлаш” лойиҳасини амалга ошириш  бир нечта босқичларда амалга оширилади. Босқичлар ва уларнинг таркиби қуйидаги жадвалда келтирилган. 

3.2.-Жадвал. “Электрон соғлиқни сақлаш” 
лойиҳасининг асосий босқичлари[footnoteRef:8] [8:  Ўзбекистон Республикаси Соғлиқни сақлаш вазирлиги маълумотлари асосида муаллиф томонидан тузилди] 

	Лойиҳа босқичлари
	Лойиҳа компонентлари

	I Босқич 
	Ахборот хавфсизлигини хисобга олган холда телекоммуникация ва техник инфратузилмани ташкил этиш 

	II Босқич
	“Электрон соғлиқни сақлаш” тизими интеграцион платформасини ташкил этиш 

	III Босқич
	Махсус ахборот тизимлари ва ташқи медицина дастурий махсулотларини ишлаб чиқиш ва жорий этиш 

	IV Босқич
	Масштаблаштириш



Ушбу жадвалда кўриниб турганидек “электрон соғлиқни сақлаш” тизими тўрт босқичда амалга оширилиб, биринчи босқичда ахборот хавфсизлигини хисобга олган холда телекоммуникация ва техник инфратузилмани ташкил этиш режалаштирилган. Иккинчи босқичда “электрон соғлиқни сақлаш тизими” интеграцион платформаси ташкил этилиб, кейинги босқичда ушбу платформада махсус ахборот тизимлари ва ташқи медицина дастурий махсулотларини ишлаб чиқиш ва жорий этиш ишлари амалга оширилади. Сўнгги тўртинчи босқичда масштаблаштириш ишлари амалга оширилади.
Лойиҳани амалга ошириш биринчи кўринишда содда кўринса хам аслида катта сарф харажатларни талаб этади ва бугунги кунда лойиҳани амалга оширишга тўсқинлик қилаётган асосий омиллардан бири хам айнан молиялаштириш масаласи хисобланади.
Лойиҳани амалга оширишнинг биринчи босқичи 2014 -2017 йилларга мўлжалланган бўлиб, амалга ошириш учун 20 млн. АҚШ доллари миқдорида маблағ талаб этади.
Лойиҳани амалга оширишнинг иккинчи босқичи 2015-2017 йилларга мўлжалланган ва 68 млн. АҚШ доллари миқдорида маблағ талаб этади.

Лойиҳани амалга оширишнинг учинчи босқичи 2016 -2019 йилларга мўлжалланган бўлиб, амалга ошириш учун 220 млн. АҚШ доллари миқдорида маблағ талаб этади.
Лойиҳани амалга оширишнинг тўртинчи босқичи 2019 -2020 йилларга мўлжалланган бўлиб, амалга ошириш учун 600 млн. АҚШ доллари миқдорида маблағ талаб этади.
Эътибор берадиган бўлсак лойиҳанинг хар кейинги босқичи аввалгига нисбатан кўп маблағни талаб этади. Агар бошланишида маълум бир йўналишдаги инвестиция маблағлари талаб этилса, лойиҳанинг тўртинчи босқичи тизим фойдаланувчиларининг ўз маблағлари хисобига молиялаштирилиши кўзда тутилган.

Молиявий-иқтисодий хизмат
Шаҳарнинг бош давлат санитари
Нодавлат ташкилотлар томонидан тиббий хизмат кўрсатиш бўйича назорат мутахассислари
Кадрлар ва махсус ишлар бўйича бош мутахассис
Шаҳар кўптармоқли шифохона ва стационарлари,  шаҳар тезёрдам станцияси,  юқумли, рухий ва туберкулез касалликлари шифохоналари ва ихтисослаштирилган диспансерлар, шаҳар қон қуйиш станцияси, саломатлик ва тиббий статистика институти филиали
)
3.1-расм. “Соғлиқни сақлаш вазирлигини ягона интерактив тармоғи” 
телекоммуникация инфратузилмасини қуриш[footnoteRef:9] [9:  Ўзбекистон Республикаси Соғлиқни сақлаш вазирлиги маълумотлари асосида муаллиф томонидан тузилди
] 

Лойиҳани амалга оширишнинг биринчи босқичи схемаси 3.1-расмда келтирилган бўлиб, унда “Соғлиқни сақлаш вазирлигини ягона интерактив тармоғи”ни қуриш схемаси кўрсатилган.

3.2-расм. Лойиҳани амалга оширишнинг иккинчи ва учинчи босқичлари[footnoteRef:10] [10:  Ўзбекистон Республикаси Соғлиқни сақлаш вазирлиги маълумотлари асосида муаллиф томонидан тузилди] 


Лойиҳанинг иккинчи ва учинчи босқичлари, халқаро молиявий институтларидан чет эл инвестицияларини жалб этиш орқали амалга ошириш таклиф этилади.
Ташқи илова ва тизимлардан фойдаланувчи соғлиқни сақлаш тизими ташкилотлари соғлиқни сақлаш тизимининг бир бўлаги бўлиши керак:
· Тиббий хизмат кўрсатиш муассасалари;
· Поликлиникалар;
· Туман марказий шифохоналари;
· Вилоят шифохоналари;
· Республика махсуслаштирилган марказлари;
· Шахар тиббиёт шифохоналари;
· Биохимик лабораториялар;
· Илмий тадқиқот институтлари ва лабораториялар;
· Ўқув муассасалари (Олий таълим, колледжлар, лицейлар, малака ошириш муассасалари);
· Дорихоналар;
· Давлат санитар эпидемиологик назорат ва унинг хизмат кўрсатиш бўлимлари;
· Турли бошқарув марказлари ва х.к.
Кутилаётган натижа. “Электрон соғлиқни сақлаш” тизимини жорий этишда икки томонлама натижани кузатиш мумкин, биринчиси халқ томонидан кутилаётган самара бўлса, иккинчи томондан Соғлиқни сақлаш Вазирлиги томонидан кутилаётган самарани кўриб чиқиш мумкин.
Фуқаролар томонидан, ўз навбатида юридик ва жисмоний шахслар томонидан кутилаётган самарали натижа:
· 	жисмоний шахслар жойлашган жойи, вақт ва ижтимоий келиб чиқишидан қатъий назар юқори сифатли тиббиёт хизматларидан фойдаланиш имконияти, “Бемор электрон карточкаси” ва “электрон регистрациядан ўтиш” имкониятлари;
· 	юридик шахсар жойлашган жойи ва вақт қатъий назар юқори сифатли  хизматлардан фойдаланиш имконияти (лицензиялаш, сертификатлаш, маълумотнома олиш ва маълумот тақдим этиш) имкониятига эга бўладилар.
Соғлиқни сақлаш Вазирлиги қуйидаги воситаларга эга бўлади:
· замонавий ва аниқ маълумотларга асосланиб самарали бошқарув ва режалаштириш учун аниқ ва ишончли қарор қабул қилиш имконияти;
· фавқулодда вазиятларга жавоб реакциясини тезлаштириш;
· замонавий технология асосида олинган ва аниқ маълумотларга асосланиб самарали бошқарув ва режалаштириш учун аниқ ва ишончли маълумотлар асосида статистик маълумотлар ва аналитик хисоботлар тайёрлаш имконияти;
· илмий тадқиқотлар амалга ошириш имконияти.
Бундан ташқари Ўзбекистон Республикасида электрон соғлиқни сақлаш тизимини ривожлантириш учун барча яратилаётган  соғлиқни сақлаш тизимидаги маълумотлар базасини ягона тизимга боғлаш бу тизимни самарали ишлаши кафолатини яратади. 
Ягона тизимдан фойдаланувчиларга қулайлик яратиш, вақтни тежаш, қўшимча интерактив хизматлардан фойдаланиш, тиббий суғурта хисобини олиб бориш мақсадида  электрон тиббиёт карталарини жорий этиш таклиф этилади.

3.2. Ўзбекистон Республикасида “Электрон соғлиқни сақлаш” тизимини жорий этишнинг самарадорлиги
Ҳозирги даврда медицина ахборот тизимини ҳаётга тадбиқ этиш муҳокама учун мавзу эмас, балки, врачлардан тортиб то соғлиқни сақлаш раҳбарлари томонидан ҳам унинг афзалликлари эътироф этиб келинмоқда.
Шунга қарамай бу жараён жуда кўплаб клиникаларда даволаш-диагностикани бутунлай автоматлаштириш ҳақиқатдан анча йироқлигича қолиб кетмоқда. Автоматлаштирилган ҳисоб китоб фақат бухгалтерия, ходимлар бўлими, статистика бўлимлари, камдан-кам ҳолатларда дорихона хизматлари, қабулхона, рўйхатхона, жуда кам ҳолатларда врачларгагина тегишли бўлиб қолмоқда. Тиббий ахборот тизими (ТАТ) -комплекслаштирилган автоматика ахборот тизими бўлиб бунда беморлар ҳақидаги тиббий маълумотлар, тиббий изланишларнинг натижалари ҳақида маълумот рақамли ҳолатда, тиббий жиҳозлардаги маълумотлар мониторинги, хизматларнинг ўзаро мулоқот воситаси, молиявий ва маъмурий ахборотлар умумлаштирилган ҳолатда акс этади. Бошқача ифодалаганда, бундай тизим ўз фаолиятига кўра статистика ва бухгалтерия бўлимлари ва тиббий фаолиятни боғлаб турувчи звенодир.
ТАТдан актив фойдаланишга халақит берувчи фактлардан бири - уни самарадорлигини баҳолашни мураккаблигидир. Самарадорлик минимал имкониятлардан фойдаланиб маълум бир натижаларга эришиш ёки бор ресурслардан фоядаланиб имкон қадар максимал ҳажмда маҳсулот ишлаб чиқаришдир.
Даволаш профилактика муассасасини автоматлаштиришни баҳолашда самарадорликнинг уч асосий таркибини аниқлаймиз: клиник, ташкилий ва иқтисодий.
1. Клиник самарадорлик - клиник самарадорлик мезони сифатида экспертлар қуйидагиларни қайд этишди: Мижозга дори-дармон тавсия этишда, текширувга йўлланма беришда, врач томонидан хатоликларга йўл қўйишни камайтириш, аниқлашнинг ошиши, оперативлик, диагностик  изланишлар ахбороти, сурункали касалликларнинг авж олиши сонининг маълум бир вақт оралиғида камайиши, касалликларнинг умумий камайиши, даволашниг жорий этилган стандартларга мос келиш даражасининг ортиши.
Асосий муҳим кўрсаткичлардан бири бўлиб, шифокорлар томонидан йўл қўйиладиган хатоликларни минимумга тушириши хисобланади.
Мисол тариқасида ТАТдаги қарор қабул қилинишини қўллаб қувватлаш функсиясини кўрсатиш мумкин.
Бу функция шифокорни қандай ҳаракатларни қўлламаслик ҳақида огоҳлантириб туради. Шифокор тизимдаги тавсияни ёки қабул қилади, ёки рад этади. Бу эса маълумотлар базасида акс этади. Шифокорлар томонидан қабул қилинган тавсияномаларнинг сони тизимнинг қўлланилиши самарадорлигининг қиймат баҳоси бўлиб ҳисобланиши мумкин.
ТАТнинг тадбиқ қилиниши шифокорни ташхисни тўғри қўйиши ва даволаш тактикасини аниқлаши учун тезкор юқори сифатли маълумот билан таъминлаши учун зарурдир. Бундан ташқари ташхис қўйишда ТАТга келтирилган маълумотларни қайта ишлаш функсиялари ҳам муҳим аҳамиятга эга.
Масалан: ўлчанган бошланғич маълумотлар асоси тизим гавда оғирлиги индексини ҳисоблайди ва бемор вазни нормаллиги ҳақида кўплиги ёки семизликка мойиллиги ҳақида маълумот беради. Шифокор барча формула ва кўрсаткичларни ёдда сақлашига зарурат қолмайди. Натижалар электрон картага туширилиши ва тизим томонидан тасдиқланиши билан даволовчи шифокор ундан фойдаланиши имкони мавжуд бўлади.
2. Иқтисодий самарадорлик. Иқтисодий самарадорлик-иқтисодий тизимнинг ижобий натижага эга бўлишидир.
ТАТни экспулуатация қилиш натижасида даволаш профилактика муассасасининг реал даромади ортиб боради;
Биринчидан - шифокор ташхисчиларнинг иш маҳсулдорлиги махсус шакилдаги бланкалардан фойдаланиши натижасида ошади. Масалан, ультратовуш орқали ташхис қўювчи шифокор эндиликда ҳамширасиз ишлай олади; бунда бир томондан ойлик маош фонди тежалса, иккинчи томондан шифокорнинг маоши ошади; ҳамширасиз ишлагани учун унга қўшимча устама ҳақ тўланади, иккинчидан, компютер томографияси, мамограф, УЗИ –скайнер каби қимматбаҳо аппаратуралардан фойдаланиётгани сабали; учинчидан, лаборатория текширувчилари учун рентгенлар медикоментларга сарф харажатларни меъёрлаштириш учун, тўртинчидан эса мажбурий тиббий суғурта (МЦ) тизимида суғурта ташкилотлари билан биргаликда кўрсатилган хизматларни назорат қилиш орқали. Бу эса асосланмаган қўшимча ҳақ тўлашга чек қўяди.
Касалхона ички дорихоналарда медикоментларнинг персоналлаштирилган ҳисобини олиб боориш орқали даволашнинг барча босқичларида қайси препарат ким томонидан олиб келинганлиги, қайси нархда, қайси бемор учун, қанча миқдорда, қайси шифокор томонидан тавсия этилган, қайси ҳамшира томонидан, беморга берилганлигини назорат қилиш имконини беради ва натижада медикоментлардан мақсадсиз фойдаланишга нуқта қўйиб, дори-дармон учун маблағ тежамкорлигини таъминлайди; тежалган маблағ эса икки уч йил мобайнида комплекслашган, таркибида юзлаб автоматлаштирилган иш жойларига эга бўлган ТАТни ташкил этиш ва тадбиқ этиш учун сарфланиши мумкин. Шифокорлик хатоларининг автоматлаштирилган назорати туфайли камайиши эса медикоментларнинг дозасини ошиб кетиши, препаратларнинг бир бири билан келишмаслиги, қарши кўрсатмаси суд жараёнларига кетадиган маблағларни тежаб қолиниши ҳисобига шу ташкилотни ахборотлаштириш учун кетадиган сарф харажатларни тўлиқ қоплай олади.
3. Ташкилий самарадорлик. Кўплаб экспертларнинг фикрига кўра тиббиёт ходимларининг ҳисобот тайёрлаш учун кетказаётган вақтини камайтириш ташкилий самарадорликнинг асосий кўрсаткичларидан бири бўлиб ҳисобланади. Катта кўламдаги турли ҳужжатларни ва ҳисоботларни тайёрлаш Даволаш профилактика муассасаси  ишида тор жой бўлиб қолдики, бу даволаш жараёни сифатига таъсир кўрсатмай қолмайди ва бу муаммони ечишга автоматлаштиришнинг фойдаси беқиёсдир.
ТАТнинг кележакда ривожланиб боориш асосида юқоридаги айтиб ўтилган ҳужжатлаштириш ва ҳисоботлар бўлимини тиббиёт ходимлари зиммасидан буткул олиб ташлаш мумкин бўлади.
Тизим тиббий маълумотлардан ҳамма зарур ахборотларни ўзи тўплайди ва ҳисобот учун маъсул бўлган ходимларга автоматик тарзда етказиб беради.
Агар тизим ишга туширилгандан сўнг маълум вақт оралғида, бу вақт оралиғи ойлар ёки йиллар ҳисобланиши мумкин. Бу тизимдан ДПТнинг деярли ҳамма ҳодимлари фойдаланса, бу тадқиқотни муваффақиятли деб аташ мумкин ва шундан кейингина самарадорликнинг қийматда ифодаланган баҳоси ҳақида сўз юритиш мумкин бўлади.
ТАТни тизимда тадбиқ этишнинг юқорида баён этилган барча параметрларини ҳисобга олган ҳолда ҳам “самарадорлик”ка аниқ таъриф бериш қийин чунки кўплаб қўшимча меъзонлар мавжуд. Жумладан ҳар бир ДПТ дастурий маҳсулот самарадорлигини баҳолашда ўз талабларини шакиллантиради. ТАТни тадбиқ этишда таърифланган самарадорлик меъзонлари интегралланган кўрсаткичлардан ташкил топган шунинг учун миқдорий баҳолаш ниҳоятда мушкул, бунинг учун бошқа факторлар таъсирини йўқ қилиш ёки ҳеч бўлмаганда минимумга тушириш ва узоқ муддат давомида тўпланган маълумотларни умумлаштириш лозим.
ТАТ самарадорлигини баҳолаш аввалги давр ва ҳозирги даврдаги кўрсаткичларни солиштириш йўли билан ёки бир йўналишдаги турли даволаш профилактика муассасалар кўрсаткичларини солиштириш йўли билан амалга оширилиши лозим.
Юқоридагиларга таяниб шундай хулоса қилиниши мумкин: ТАТни тадбиқ этиш самарадорлигини баҳолаш учун даволаш профилактика муассасасини иши бир неча соҳасидан аниқ маълумотлар олиш керак. Уларнинг кўрсаткичлари динамикасини назорат қилиш даволаш-диагностика жараёни ва иқтисодий кўрсаткичларини ҳисобга олиш зарур.
“Соғлиқни сақлаш” дастурий комплекси.
“Соғлиқни сақлаш” дастурий комплекси - техник, дастурий, ахборот, алгоритмик ва ташкилий ашёларнинг ўзаро боғланган комплексини ўз ичига олган функционал ягона тизимдир.
Комплекс Эмбарcодиро Делпҳи 2010 дастурий муҳитида ишлаб чиқилган бу дегани, тақдимэтилган ДК (дастурий комплекс) тез таъсир этувчанлиги ва компактлиги билан ажралиб туради, ҳамда тўлиқ функционал фойдаланиш интерфейси ҳарқандай маълумотлар базаси ва манбасига ҳеч қандай қўшимча иш бажармай туриб тўғридан-тўғри уланиш қобилиятига эга.
“Соғлиқни сақлаш” дастурий комплексининг мақсади - бошқарувчанлик, самарадорлик, “Соғлиқни сақлаш” субъектларини муҳим маблағ билан таъминланишидан иборатдир.
Соғлиқни сақлаш ДКнинг вазифаси – тиббий ташкилот фаолиятидаги барча тиббиёт ходимлари ишини автоматлаштиришдан иборатдир.
Дастурий комплекс аввламбор, тиббий ташкилотларнинг клиник йўқолишдаги ишларини автоматлаштириш, электрон тиббий карта (ЭКТ)ни тадбиқ этиш, даволаш-диагностика жараёнини барча қатнашчилари орасида самарали ахборот алмашинувини ташкил этиш учун ишлаб чиқилган.
ДК тадбиқ этиш нисбатан анча енгил, унинг функсиялари эса тобора кенгайиб бормоқда. Шу сабабли ДКни  тадбиқ этш билан унинг ёрдами дархол сезилади. “Соғлиқни сақлаш” ДК хар бир ДПТнинг аниқ вазифаларига адаптация қила олиш қобилиятига эгадир. “Соғлиқни сақлаш” ДК ва унинг вазифаларини санаб ўтиш учун “Соғлиқни сақлаш” ДК платформасида иш юритган ташкилот нимага эгалик қилишини билиш лозим, яъни:
· Ягона маълумот базаси – барча ресурсларнинг оператив хисобини олиб бориш. Натижа – режалаштириш самарадорлигини таҳлилий ва ресурлардан унумли фойдаланиш (моддий, маънавий ва х.к.).
· Тиббий ташкилотни маълумотларини тизимга киритиш, излаш, маълумот  олиш ва маълумотларни таҳлил қилиш имкониятларини сезиларли даражада орттириш.
· Беморларга юқори сифатли хизмат кўрсатишда кутиш вақтининг қисқариши, беморларни госпиталь (каласхонада)да бўлиш вақтини самарадорлигини ошириш.
· Хар қандай хисоботни тезликда шаклланиши.
· Медикаментларнинг омбордаги заҳираларидан самарадор фойдаланиш.
· Маълумотларни киритишда хатоликларнинг камайишини ҳисобига ДПТ даромадини ошириш.
· Муваффақиятли имидж. Тизимнинг афзаллиги унинг ягона тизимлигидадир. Тизимга ахборотни бир марта киритиш кифоя, ундан ҳар бир босқичда фойдаланиш мумкин бўлади.
· Барча маълумотлар бир маротаба киритилади ва кейинчалик кўп маротабалаб ишлатилади.
· ДК ягона базага эга бўлиб, ДПТнинг алоҳида бўлимлари учун маълумотлар турли базаларга бўлинмаган. 
· Қўлланмалар билан ишлаш янги ахборот киритишни тезлаштиради. 
· Кўзни қамаштирмайдиган, содда ва  тушунарли интерфейс.
· Эгилувчанлик – ДК ҳар бир буюртмачини талабига қараб ўзгариши ва созланиши мумкин.
· Бирламчи киритилган маълумотни назорати эҳтиёжга қараб мослашувчи иш ўринлари учун майдон текширувлар, алоҳида функцияларни ёқиш ва ўчириш. Маълумот киритишда ва кейинчалик ҳисоботларни шакллантиришда хато ва камчиликларни қисқартириш имонини беради.
· Алоҳида функцияларни бутун ДПТ даги каби ҳар бир фойдаланувчи учун ўчириб ёқиш имконияти мавжудлиги. 
Автоматлаштириш. Маълумотларни қўлёзмада киритишдан воз кечиш қоғозли ишларни стандартлаштириш ва ҳисоботларни оддийлаштириш имконини беради.
· Ҳар қандай статистик ҳисоботни автоматик тарзда шакллантириш ва бу орқали пуллик хизмат учун ҳисоб-китоб вақтини қисқартириш.
· Турли хил қоғоз ишларини автоматик тарзда шакллантириш ҳисобига шифокор вақтини тежаш.
· Беморларни даволаш учун сарф-харажатни ҳисобини олиш, ҳақиқий харажатларни МТС воситалари орқали қопланган харажатлар билан солиштириш ва даромадни ҳисоблаш имкони мавжуд бўлади.
· ДПТни исталган йўналишдаги бизнес-жаранини (лаборатория, физио-терапия, рецепт ёзиш, дори воситаларини тавсия қилиш ва х.к.) автоматлаштириш.
· Бемор учун даволаш-диагностика жараёнини кўриниб туриши имконияти.
· Тиббий ташкилотларда бизнес жараёнларини автоматлаштириш ҳисобига вақтини тежаш.
· Беморлар оқимини режалаштириш ва назорат қилиш.
· Маълумотларга оператив кириш.
· Интеграция.
А) аввалдан мерос бўлиб келган тиббий ахборот структура тизимлари билан.
Б) бухгалтерия структура тизимлари билан соғлоиқни сақлашнинг.
В) регионал юқори ташкилотлар структуралари билан (соғлиқни сақлаш депортаменти, ТФОМС ўзаро ахборот алмашинуви доирасида).
Г) тиббиёт анализаторлари билан.
Д) диагностик жиҳозлар билан қўллаб қувватлаш.
· тиббий ҳизмат соҳасидаги қонун қоидалардаги барча ўзгаришларни ҳисобга олган оператив консультатциялар ўтказиб борилади;
· фойдаланувчиларни ДКга ўзгартиришлар киритилгани бўйича барча вопросларда оператив қўллаб-қувватлаш;
· ҳисобот топширишда ёрдам кўрсатиш;
· янги иш жойлари ташкил этишда кўмак;
· янги фойдаланувчиларга бепул кўмак.
Ҳақиқатан ҳам соғлиқни сақлашнинг турли соҳаларида, ДПТнинг оддий даражасидан тортиб то вазирликгача  бўлган тизимларни ахборотлаштиришда тизим самараборлигини баҳолаш ниҳоятда мушкул иш. Шунга қарамай ютуқлар ҳам йўқ  эмас – кўплаб компютер жиҳозлари ва тиббий ахборот тизимлари ўрнатилди, бу тизим ишлаб чиқарувчилари малакаси тобора ошиб бормоқда, тиббиёт ходимлари ахборот технологияларига кўникиб бормоқдалар. Бироқ, сарф қилинган восита ва харакатларга нисбатан натижаларни ўлчаш имкони йўқ ва у ёки бу тизимни ташкил этишдан мақсад ҳамиша ҳам тушунарли эмас (аниқ эмас).
Европа мамлакатларида электрон касаллик тарихини жорий этиш, телемедицина тизим,  шифокорларни қарорини қўллаб қувватловчи система, гопитализация сонини камайиш, клиник изланишларни дубликат қилиш, дори воситаларини тавсия этишда хатоликлар, маълум бир касалликлардаги ўлим холатлари ва х.к. статистикаси юритилади.
Халқаро практикадан фарқли равишда бизнинг самарадорлик бўйича статистикамиз тиббиётни ахборотлаштириш бўйича ниҳоятда суст. Тиббий ахборот тизими у ёки бу соҳасини самарадорлигини режалаштириш ҳали йўлга қўйилмаган. Шу сабабли кўплаб давлат ДПТлари ТАТни юқори ташкилотларнинг босими остидагина тадбиқ этадилар. Бундай тадбиқнинг самарадорлик мезони ҳам оддий ва тушунарли: буморнинг тиббий картасини қидиришга сарфланган вақт ёки профилактик текширув даврида касаллиги илк бор аниқланган шахслар фоизи. 
Пойтахтда ягона тиббий ахборот-аналитик тизим (ЯТААТ)ни жорий этган соғлиқни сақлаш вазирлигининг поликлиника шифокорлари учун ҳам доступнийлиги самарадорлик мезони бўлиб ҳисобланади.
Бунга сабаб шундаки, поликлиникаларни реорганизация қилиш даврида кластерларда участкалар принципларини йўқ қилиб, барча ресурсларни, шу жумладан мутахассис шифокорларни ҳам бирлаштиришидир.
Ягона тиббий ахборот – аналитик тизими (ЯТААТ)ни қуришни беморлар оқимини бошқариш тизимидан бошланди. Уни назорат учун эса беморнинг шифокорга учраш учун ёзилишини ЯТААТ порталига рўйхатга қўйиши учун энг яқин сана ва беморнинг қабулига ёзилган ҳақиқий сана ёзиб қўйилади. Бунда энг комфорт  шароит шифокор хузурига ёзилган кунда ёки эртасига ташрифи, энг комфортсизи эса шифокор хузурига киришининг 
3 кун ва ундан ошиққа чўзилишидир. Бундай тизим эса шифокор қабулига кирувчиларнинг кутиш вақтини қарийб 2 мартага қисқартирди.
Ўзбекистон катта мамлакат ва унда ҳар бир регион ўзининг маҳсус экспертларнинг фикрига кўра хусусиятига эга. 
Тиббий ахборот тизими ўз профессионал (касбий) ва географик хусусиятларига кўра, ДПТнинг турли тизимларида ўрнатилган катта функционал мезонга кўра, ҳамда фойдаланувчиларнинг ёшга доир тоифаларига кўра – ахборот тизимларини татбиқ этишдаги энг мураккаб тизим хисобланади. Шу сабабли бошқа соҳаларга қараганда тиббиёт соҳасида ахборот тизимини татбиқ этишда лойиҳа-бошқарувчи муҳим ўрин тутади. Ҳар қандай лойиҳада ҳам шунинг фақатгина 50% гина подрядчик бажаради, қолган 50%ини буюртмачининг лойиҳа менежери бажариши лозим, бу эса тўлалигича тиббий ахборот тизимига тегишлидир.
Тиббий электрон карталарни (ТЭК) тадбиқ этишнинг ҳам ўзига хос муаммолари мавжуд: бунга юқори ташкилотларнинг қизиқиши, манфаатдорлиги, шу лойиҳани тадбиқ этишга “юқоридан” қатъий кўрсатма, бўлим бошлиқларининг хайрихохлиги (у хох ихтиёрий бўлсин, хох мажбурий), фақатгина ТЭК билан шуғулланадиган алохида ходим тайинланиши ва у рахбариятга ТЭКнинг тўлдирилиши хақида ҳар куни ҳисобот бериши лозим бўлади. Шунда натижа буткул сезиларли бўлади: беморларнинг электрон карталарини ўқилиши орқали шифокор малакаси ва хатти харакатини маълум даражада назорат қила олиши имкони туғилади. 
Шахсий (тижорат) тиббиёти нуқтаи назаридан қарасак, вазият бир мунча бошқачароқ: бундай лойиҳани амалга ошириш учун бизнес эгаси унинг иқтисодий самарадорлигига амин бўлмоғи лозим. Бунда тижорат тиббиёт эгалари бу тадбиқотга ахборот тизими деб эмас, балки бизнес лойиҳа деб қарашса, муваффақиятга эришишлари муқаррар бўлади. Тиббиётда ахборот технологиялари хизмат кўрсатиш сифатини ошириш воситаси бўлиши ва ахборот технологиялари барча қарорлари, даволашни ташкил этиш каби мухим омиллар фақатгина беморга қараб мўлжал олишлари лозим. Афсуски, хозирги кунда ТАТнинг хеч бир тизими шифокор, рахбарлар ва беморларнинг талабига 100 фоиз жавоб бера олмайди.
Яқиндан бери ахборотлаштиришнинг яна бир объекти бўлиб тиббиёт спорти хисоблана бошлади. Спортнинг электрон паспорти (СЭП) ТЭКнинг аналоги бўлиб, унга фақатгина электрон харита, биологик паспорт, озиқланиш паспорти, спорт натижалари ва тренировка жараёнлари киритилади. Санаб ўтилганлардан кўриниб турибдики, бу лойиҳа корхона ва ташкилотлар тиббиёт муассасалари билан ўзаро хамкорликда бўлиши лозим, шу сабабли хам хозиргача тўлиқ йўлга қўйилмаган, бугунги кунда 
10-15 фоизнигина ташкил этади. Тахмин қилинишича, спортчининг электрон тиббий пасспорти тизимидан фойдаланувчиларни яқин келажакда 180 га яқин тиббий жисмоний тарбия диспансерлари ташкил этади, бу эса 
4 миллионга яқин рўйхатдан ўтган спортчилар бўлиб, бу тизимни тадбиқ этиш самарадорлигини шифокорлар малакасининг ошиши, профилактик тиббиёт ривожланишининг тезкорлиги, спортчиларни даволаш учун сарф харажатларнинг қисқариши билан бахолаш мумкин. 

Хулоса
1. Соғлиқни сақлаш вазирлиги томонидан кўрсатилаётган хизматларни автомотизациялаш ва қўшимча интерактив хизмат турларини жорий этиш бўйича таклифлар ишлаб чиқилди.  Ўзбекистон Республикасида “Электрон соғлиқни сақлаш” тизимини жорий этиш лойиҳасини босқичлари кетма кет ёритилиб берилган.  Лойиҳани амалга ошириш бўйича 2020 йилга қадар қуйидаги мақсадларга эришиш учун белгиланган вазифалар тахлили келтирилган. 
2. “Электрон соғлиқни сақлаш” тизимини жорий этишда икки томонлама натижани кўриш мумкинлиги келтирилган ва хар бири алохида тахлил қилинган. Самарадорлик нуқтаи назаридан ташкилий, иқтисодий ва клиник самарадорлик масалалари кўриб чиқилган.
3. Соғлиқни сақлаш дастурий комплекси ва уни ташкил этиш бўйича чора тадбирлар ишлаб чиқиш келтирилган. 
4. Мамлакатимизда ягона тиббий ахборот макони яратиш зарурияти ва жорий этишдан кутилаётган натижалар тахлил этилиб, таклиф ва тавсиялар ишлаб чиқилган.
ХУЛОСА
Президентимиз И.А.Каримовнинг 2013 йил 27 июндаги “Ўзбекистон Республикасининг Миллий ахборот-коммуникация тизимини янада ривожлантириш чора-тадбирлари тўғрисида”ги Қарори ахборот соҳасини такомиллаштиришда муҳим омил бўлмоқда. Ушбу Қарорга мувофиқ, 
2013-2020 йилларда республикада телекоммуникация технологиялари, тармоқлари ва алоқа инфратузилмасини ривожлантириш дастури тасдиқланди.
Қарор ижросини таъминлаш доирасида Ўзбекистон Республикаси ахборот технологиялари ва коммуникацияларини ривожлантириш вазирлиги ҳузурида янги тузилмалар — “Электрон ҳукумат” тизимини ривожлантириш маркази ва Ахборот хавфсизлигини таъминлаш маркази ташкил этилди. Ушбу марказлар олдига мамлакатимиз ахборот ресурслари, тизим ва тармоқларини жадал ривожлантириш каби муҳим мақсад ва вазифалар қўйилди.
Бугунга қадар Ўзбекистон Республикасида телекоммуникация технологиялари, тармоқлари ва алоқа инфратузилмасини ривожлантириш дастурига мувофиқ, тегишли меъёрий-ҳуқуқий база такомиллаштирилмоқда. Аҳоли ва тадбиркорлик субъектларининг давлат ҳокимияти органлари билан ўзаро ҳамкорлигини электрон шаклда амалга оширишга қаратилган ишлар олиб борилмоқда, давлат бошқаруви тизимига “ягона ойна” тамойили жорий этилди. “Электрон ҳукумат” тизими маълумотлар базаси ва ахборот тизимлари комплексини яратишга қаратилган тадбирлар белгиланиб, давлат органлари интерактив хизматларининг турли йўналиш ва соҳалари бўйича мақсадли кўрсаткичлар ишлаб чиқилди. “Электрон ҳукумат” тизимида йигирмадан зиёд лойиҳа амалга оширилди. Ўзбекистон Республикасининг ҳукумат портали (www.gov.uz) шулар жумласидан. 
Электрон хукумат қуриш 2013 йилдан 2020 йилга қадар асосан икки йўналишда лойиҳалар амалга оширилиши кўзда тутилган: 
- Телекоммуникацион технологиялар, тармоқлар ва коммуникацион инфратузилмани ривожлантириш дастури -17 та лойиҳа;
- Электрон ҳукумат маълумотлар базаси ва ахборот тизимлари комплексларини яратиш бўйича лойиҳалар ва тадбирлар – 22 та лойиҳа.  
Электрон ҳукумат маълумотлар базаси ва ахборот тизимлари комплексларини яратиш бўйича лойиҳалари таркибида 2015 йилдан 
2020 йилгача мўлжалланган “Электрон соғлиқни сақлаш тизимини қўриш” лойиҳаси хам ўрин эгаллаган. 
2020 йилга бориб Ўзбекистон Республикасида “Электрон соғлиқни сақлаш” тизими ташкил этиш кўзда тутилган бўлиб, бу  Республика Соғлиқни Сақлаш Вазирлиги томонидан аҳолига кўрсатилаётган хизматни 
70 фоиздан ортиғини интерактив хизматлар кўрсатиш йўли билан “ягона ойна” орқали бажарилиши демакдир. Шу ўринда электрон соғлиқни сақлаш тизимини фаолиятини таъминлаш учун компьютер билан таъминланганлик даражаси мухим масала хисобланади. Бугунги кунга қадар юқорида рўйхатда келтирилган тиббиёт муассасалари жами 12900 та компьютер билан таъминланган бўлиб, бу бор йўғи 10 фоизни ташкил этади. Компютерлаштиришни янада ривожлантириш мақсадида тўрт босқичда инвестиция киритилиши режалаштирилган. Биринчиси компьютерларни янада кўпайтириш, иккинчиси интернетга уланишни таъминлаш, кейинги навбатда техник хизмат кўрсатишни таъминлаб бериш ва нихоят тўртинчиси ахборот тизимларини тўлиқ таъминлаб бериш масалалари. Ушбу лойиҳаларни амалга ошириш учун хар йили 7.5 миллиард сўм миқдорда тўрт йил давомида пул ажратилиши керак бўлади.
“Электрон соғлиқни сақлаш тизими”ни лойиҳасини бажарилиши тўрт босқичда амалга оширилади. Биринчи босқичда ахборот хавфсизлигини хисобга олган холда телекоммуникация ва техник инфратузилмани ташкил этиш режалаштирилган. Иккинчи босқичда “электрон соғлиқни сақлаш тизими” интеграцион платформаси ташкил этилиб, кейинги босқичда ушбу платформада махсус ахборот тизимлари ва ташқи медицина дастурий махсулотларини ишлаб чиқиш ва жорий этиш ишлари амалга оширилади. Сўнгги тўртинчи босқичда масштаблаштириш ишлари амалга оширилади.
“Электрон соғлиқни сақлаш” тизимини жорий этишда икки томонлама натижани кузатиш мумкин, биринчиси халқ томонидан кутилаётган самара бўлса, иккинчи томондан Соғлиқни сақлаш Вазирлиги томонидан кутилаётган самарани кўриб чиқиш мумкин.
Фуқаролар томонидан, ўз навбатида юридик ва жисмоний шахслар томонидан кутилаётган самарали натижа:
· жисмоний шахслар жойлашган жойи, вақт ва ижтимоий келиб чиқишидан қатъий назар юқори сифатли тиббиёт хизматларидан фойдаланиш имконияти, “Бемор электрон карточкаси” ва “электрон регистрациядан ўтиш” имкониятлари;
· юридик шахсар жойлашган жойи ва вақт қатъий назар юқори сифатли  хизматлардан фойдаланиш имконияти (лицензиялаш, сертификатлаш, маълумотнома олиш ва маълумот тақдим этиш) имкониятига эга бўладилар.
Шу билан бирга диссертация ишида даволаш профилактика муассасасини автоматлаштиришни баҳолашда самарадорликнинг уч асосий таркибини аниқланди: клиник, ташкилий ва иқтисодий.
Клиник самарадорлик мезони сифатида экспертлар қуйидагиларни қайд этишди: Мижозга дори-дармон тавсия этишда, текширувга йўлланма беришда, врач томонидан хатоликларга йўл қўйишни камайтириш, аниқлашнинг ошиши, оперативлик, диагностик  изланишлар ахбороти, сурункали касалликларнинг авж олиши сонининг маълум бир вақт оралиғида камайиши, касалликларнинг умумий камайиши, даволашниг жорий этилган стандартларга мос келиш даражасининг ортиши. 
Иқтисодий самарадорлик - иқтисодий тизимнинг ижобий натижага эга бўлишидир. Тиббиёт ахборот тизимини экспулуатация қилиш натижасида даволаш профилактика муассасасининг реал даромади ортиб боради. 
Ташкилий самарадорлик - кўплаб экспертларнинг фикрига кўра тиббиёт ходимларининг ҳисобот тайёрлаш учун кетказаётган вақтини камайтириш ташкилий самарадорликнинг асосий кўрсаткичларидан бири бўлиб ҳисобланади. Катта кўламдаги турли ҳужжатларни ва ҳисоботларни тайёрлаш Даволаш профилактика муассасаси  ишида тор жой бўлиб қолдики, бу даволаш жараёни сифатига таъсир кўрсатмай қолмайди ва бумуаммони ечишга автоматлаштиришнинг фойдаси беқиёсдир.
Ушбу диссертацияда хулоса сифатида Ўзбекистон шароитида соғлиқни сақлаш тизимига ахборот коммуникация технологияларини кенг жорий этиш ва  тизимни автоматлаштиришни такомиллаштириш мақсадида қуйидаги таклиф ва тавсиялар кетма кетликда амалга оширилиши лозим:
1. Ўзбекистон Республикасида Соғлиқни сақлаш тизимида босқичма босқич вилоят, туман ва шахар тиббиёт муассасаларида маълумотлар базасини яратиш ва ихтиёрий вақт 24/7 режимида фаолиятни таъминловчи ва мамлакатимизнинг ихтиёрий бурчагидан туриб маълумотлар базасига мурожаат қилиш имконини яратиш мақсадида ягона автоматлаштирилган комплекс тизимни яратиш;
2. Ахолининг тиббий холати тахлилини олиб бориш ва тиббий муолажалар, дори дармон воситаларига бўлган талабни аниқлаш, ахолининг демографик таркибини кузатувини олиб бориш ҳамда тизимдан фойдаланиш учун электрон тиббиёт картасини ишлаб чиқиш ва жорий этиш;  
3. Республикадаги барча соғлиқни сақлаш муассасаларини автоматлаштириш ҳамда техник, технологик ресурслар билан таъминлаш. Айнан шу таъминот масаласида молиялаштириш муаммоси бугунги кунда асосий муаммолардан бири  бўлганлиги тизимни автоматлаштириш холатини ривожланишига тўсқинлик қилмоқда. Бунинг ечими сифатида муаллиф томонидан халқаро молиявий институтларидан чет эл инвестицияларини Осиё Тараққиёт Банки, Жаҳон Банки, EDCF Корея тараққиёт фонди, KOICA, JICA каби молиявий институтларни жалб этиш орқали молиялаштириш таклиф этилаяпти;
4. Электрон соғлиқни сақлаш тизимида фаолият юритиш ўз навбатида ўз касбини мутахассиси, ахборот коммуникация технологияларини мукаммал биладиган тиббиёт ходимларига бўлган талабни кучайтиради. Бу эса Республикадаги электрон тиббиёт тизими билан бевосита фаолият юритувчи муассаса тиббиёт ходимларини махсус ахборот коммуникация технологияларини курсларда ўқитиш ва малакасини ошириш мақсадга мувофиқ.

Тошкент шаҳар Бош бошқарма ташкилий тузилмаси

